
Այս աշխատանքը թույլ կտա բացահայտել ԿԱՌԳԾ-ի այն կողմերը կամ բաղադրիչները, որոնք պետք է վերանայվեն կամ թարմացվեն նոր շրջանակի լույսի ներքո:

ա) Բովանդակության առանձին բաղադրիչների առկայությունը (որակական գնահատում),
բ) Բովանդակության առանձին բաղադրիչների համարժեքությունը (քանակական գնահատում):
Գնահատումը ներառում է սահմանված նպատակների և թիրախների իրագործելիության ու արդիականության գնահատում։ Յուրաքանչյուր ազգային թիրախի համար իրականացվելու է համեմատական վերլուծություն, որը կհամապատասխանի գլոբալ թիրախի հետ[footnoteRef:1]՝ համեմատելու ազգային թիրախները Կունմին-Մոնրեալի կենսաբազմազանության պահպանության գլոբալ շրջանակի նպատակների և թիրախների հետ՝ համաձայնեցվածության և բացթողումների վերաբերյալ նախնական պատկերացում կազմելու համար:  [1:  https://www.cbd.int/gbf/targets] 

Հետևյալ հարցերը կարող են աջակցել այս գործընթացին.
ա. Արդյո՞ք կան ազգային թիրախներ, որոնք համապատասխանում են շրջանակի յուրաքանչյուր թիրախին (որակական համեմատություն),
բ. Արդյո՞ք ազգային գործողությունների ծրագիրը և հավակնության մակարդակը համարժեք են համապատասխան գլոբալ թիրախին (քանակական համեմատություն),
գ. Որտե՞ղ կան ազգային թիրախների և գլոբալ նպատակների ու թիրախների միջև բացեր,
դ. Արդյո՞ք կա սահմանված ազգային թիրախներից դուրս որևէ լրացուցիչ նպատակ կամ թիրախ, որը կարող է նպաստել գլոբալ նպատակներին և թիրախներին,
ե. Արդյո՞ք կարելի է առաջարկել որևէ նոր թիրախ, որը պետք է մշակվի գլոբալ կենսաբազմազանության նպատակներին և թիրախներին նպաստելու համար:
Աշխատանքը տեխնիկապես իրականացվելու է ազգային թիրախներն ու գլոբալ թիրախները միմյանց հետ զուգահեռ դիտարկելով, մասնավորապես գնահատելու, թե որքանով են ազգային թիրախներում ներառված և պատշաճ ձևակերպված գլոբալ թիրախների հիմնական բաղադրիչներն ու պահանջները։ Վերլուծությունը կներառի ինչպես որակական, այնպես էլ քանակական գնահատումներ։ 
Բացահայտվելու են այն բաղադրիչները, որոնք դեռևս արտացոլված չեն ազգային թիրախներում։ Այդ տարրերի վերաբերյալ կներկայացվի նաև հիմնավորված բացատրություն՝ ներառյալ գնահատում այն մասին, թե արդյոք անհրաժեշտ է դրանց ներառումը գործող կամ նոր ձևակերպվող ազգային թիրախներում։ Հնարավոր փոփոխությունների և լրացումների առաջարկները կընդգծվեն փաստահեն հիմնավորմամբ՝ հաշվի առնելով ազգային առանձնահատկությունները, ինստիտուցիոնալ կարողությունները և իրականացման գործնականությունը։ Մշակվելու է համապատասխանության աղյուսակ՝ գնահատելով յուրաքանչյուր թիրախի համապատասխանությունը որպես բարձր (եթե համընկնում են բոլոր բաղադրիչները), միջին (եթե համընկնում են բաղադրիչների մեծ մասը) և ցածր (եթե համընկնում է առնվազն մեկ բաղադրիչ)։ Աղյուսակը համադրվելու է ԿԱՌԳԾ-ի մշակման աշխատանքների ժամանակ իրականացված համանման գնահատման արդյունքների աղյուսակի հետ։
Սույն աշխատանքը կատարելիս հաշվի է առնելվել հավելյալ այլ պայմանները, մասնավորապես կարևոր մեթոդական սկզբունք է համարվել «համապարփակ մոտեցումը», ոչ թե ուղիղ համեմատությունը։ Ինչպես նշված է 15/6 Որոշման մեջ, «այս գնահատման ընթացքում պետք է հաշվի առնել ազգային հանգամանքներին համապատասխան այնպիսի տարրեր, ինչպիսիք են իրականացման բացթողումները, առկա նպատակները, թիրախները և ցուցիչները, անցյալի գործողությունների արդյունավետությունը, մոնիթորինգի համակարգերը (ներառյալ ցանկացած տվյալների և/կամ գիտելիքների համակարգերը և բացթողումները), ոլորտային և միջոլորտային քաղաքականությունները, ֆինանսավորումը և իրականացման այլ միջոցները, ինչպես նաև գնահատումը, թե ինչպես են շահագրգիռ կողմերը, բնիկ ժողովուրդները և տեղական համայնքները, կանայք և երիտասարդները ներգրավված եղել վերանայման և իրականացման գործընթացում: Նմանօրինակ մոտեցումը հնարավորություն կտա նույնականացնելու ԿԱՌԳԾ-ների այն բաղադրիչները, որոնք նոր շրջանակի համատեքստում ենթակա են վերանայման կամ արդիականացման: Հատկանշական է, որ ուղեցույցները տվյալ տեսանկյունից չեն սահմանում մանրամասն մեթոդաբանական նկարագրություն, ինչի արդյունքում նշված վերլուծության իրականացումը թողնվում է յուրաքանչյուր երկրի հայեցողությանը՝ հաշվի առնելով ազգային առանձնահատկությունները:
[bookmark: _Hlk215064165]Աշխատանքային խումբը, հիմք ընդունելով նշված պահանջը, նախ վեր է հանելու առկա թեմատիկ, ոլորտային քաղաքականությունը, ընթացիկ ծրագրերի ու գործընթացների, ինստիտուցիոնալ համակարգերի մասին տեղեկությունները՝ ներառյալ ազգային մշակույթի առանձնահատկությունները, համադրելով դրանք բաղադրիչների համեմատության տվյալների հետ՝ ստանալով համապատասխան գնահատական։
Սույն աշխատանքի կատարման համար էական հիմք է ծառայելու ԿԱՌԳԾ-ի մշակման աշխատանքների շրջանակում իրականացված «Իրավական ու ինստիտուցիոնալ համակարգերի վերլուծությունը»։
Մասնակցային սկզբունքով՝ հանդիպումների միջոցով վերլուծության արդյունքները ներկայացվելու և քննարկվելու են շահակիցների հետ, ինչի արդյունքում կկատարվեն լրամշակումներ և բացերի օբյեկտիվության ստուգում՝ որպես հետագա լրամշակման կամ ձեռնպահ մնալու հիմք։ 

[bookmark: _Toc217323669]1.2. ԿԱՌԳԾ-ի իրավական կարգավիճակի վերաբերյալ վերլուծական նյութ (մեթոդաբանություն)
Հիմք ընդունելով ազգային օրենսդրական հիմքերը և ԿԱՌԳԾ-ի նախագծի անցած փուլերը՝ նկարագրվելու են ներկա իրավական կարգավիճակը և առաջընթացը, պահանջվող ընթացակարգային քայլերը, հավանական ժամկետները։ Արդյունքները ներկայացվելու և քննարկվելու են շահակիցների շրջանակում, որի հիման վրա անհրաժեշտության դեպքում կատարվելու են լրամշակումներ։ 
Սույն վերլուծության շրջանակներում անհրաժեշտ է գնահատել տվյալ փաստաթղթի հնարավոր ազդեցությունը ոլորտային քաղաքականության ձևավորման վրա՝ ընդգծելով դրա դերակատարումը որոշումների կայացման գործընթացում: Սույն աշխատանքի կատարման համար էական հիմք է ծառայելու ԿԱՌԳԾ-ի մշակման աշխատանքների շրջանակում իրականացված «Իրավական ու ինստիտուցիոնալ համակարգերի վերլուծությունը»։

[bookmark: _Toc217323670]1.3. Ռազմավարության վերանայման և թարմացման գործընթացի վերաբերյալ վերլուծական նյութ (մեթոդաբանություն)
Այս ենթաբաժնի մշակման համար հիմք են հանդիսանալու ինչպես առկա, մյուս ենթաբաժիններում ներկայացված տվյալները, այնպես էլ ԿԳՇ–ի «համայն կառավարություն, համայն հասարակություն» սկզբունքին համապատասխան շահագրգիռ կողմերի հետ քննարկումների արդյունքները։ Նկարագրվելու է հիմնական գործընթացը, համաձայն որի՝ սույն վերլուծության շրջանակում անհրաժեշտ է գնահատել տվյալ փաստաթղթի հնարավոր ազդեցությունը ոլորտային քաղաքականության ձևավորման վրա՝ ընդգծելով դրա դերակատարումը որոշումների կայացման գործընթացում: Նախկինում իրականացվել է ռազմավարության վերանայման և թարմացման աշխատանքը, մասնավորապես՝ աշխատանքի հիմնական բաղադրիչներն ու նպատակները, համապատասխանությունը կոնվենցիայի և ԿԳՇ–ի պահանջներին։ 

[bookmark: _Toc217323671]1․4․ ԿԱՌԳԾ-ի շրջանակում գործող մոնիթորինգային համակարգի գնահատման և բարելավման վերաբերյալ մեթոդաբանություն
Այս ենթաբաժնում իրականացվելու է ԿԱՌԳԾ-ի շրջանակում առաջարկվող ազգային մոնիթորինգային համակարգի համառոտ գնահատում, որը բխում է 16/32 Որոշումից[footnoteRef:2]։ [2:  https://www.cbd.int/doc/decisions/cop-16/cop-16-dec-32-en.pdf?utm_source] 

Նշված տվյալների հիման վրա կոնվենցիայի կողմերից պահանջվում է վերհանել դրա իրականացման հիմնական բացերը և կիրառման խոչընդոտները։ Գնահատվելու են ցուցիչների ընտրության ընդհանրական սկզբունքները, դրանց կիրառման իրագործելիությունը, տվյալների հասանելիությունը, ինչպես նաև ընթացիկ կամ միջանկյալ հաշվետվողականության համակարգի ներդրման հնարավորությունները թիրախների մասով, համապատասխան կառույցների ներգրավվածությունը և վերլուծական կարողությունները։ Մշակվելու են կարողությունների բարելավման ուղղությամբ առաջարկություններ։ Դրանք ընդգրկելու են առանձին թիրախների մասով ազգային թիրախների հավելյալ ցանկի ներառում կամ լրամշակում, ինչպես նաև տվյալների հավաքագրմանն ու վերլուծությանն ուղղված ոլորտային բարեփոխումներ, այդ թվում՝ համապատասխան շահագրգիռ կառույցների կարողությունների զարգացում, դասընթացների թեմաների և լսարանի նկարագրություն։
Սույն վերլուծությունն էապես հենվելու է ԿԱՌԳԾ-ի մշակման աշխատանքների շրջանակում իրականացված «Մոնիթորինգային համակարգերի վերլուծության» արդյունքների վրա։ 

[bookmark: _Toc217323672]1․5․ Վերոնշյալ գործողությունների հիման վրա կազմված վերլուծական նյութ՝ զեկույցի համապատասխան բաժնում ներառելու նպատակով (մեթոդաբանություն)
Վերանայված կամ թարմացված Կենսաբազմազանության ազգային ռազմավարության և գործողությունների ծրագրի կարգավիճակի գնահատման արդյունքները, ըստ CBD/COP/DEC/15/6 /19 December 2022/ Որոշման, հավելված 2-ում սահմանված պահանջների և ձևաչափի, ամփոփվելու և ներկայացվելու են որպես «Կենսաբանական բազմազանության մասին» կոնվենցիայի 7-րդ ազգային զեկույցի երկրորդ բաժին։ 
Ազգային զեկույցի համապատասխան բաժինն իրենից ներկայացնում է առկա վիճակի համառոտ բնութագիր, որի հիման վրա հաջորդ հաշվետու ժամանակահատվածում կիրականացվի գնահատում։ Հարցադրումները վերաբերում են ԿԱՌԳԾ-ի մշակման գործընթացին ու ներկա իրավական կարգավիճակին, ինչպես նաև շահագրգիռ կողմերի մասնակցության չափին ու ձևին։ Այն նաև պահանջում է մոնիթորինգային համակարգի ներկա վիճակի նկարագիր՝ հակիրճ բնութագրելու՝ ինչպես է այն ներկայում մշտադիտարկում ազգային ռազմավարության և գործողությունների ծրագրի իրագործումը։ Այդուհանդերձ սույն բաժնով չի պահանջվում ցուցիչների առանձին գնահատում՝ դրանց ընտրության և համապատասխանության մասով։
Նշված հարցադրումներին տրվելու է ամփոփ պատասխաններ՝ հաշվի առնելով ազգային զեկույցի պահանջվող ձևաչափը։



[bookmark: _Toc217323673]2. Վերլուծական նյութ՝ ուղղված գլոբալ շրջանակի նպատակներին և թիրախներին ռազմավարական փաստաթղթով սահմանված թիրախների և գործողությունների համապատասխանությունը պարզելուն. բոլորը՝ ըստ իրենց հասցեագրված թիրախների

[bookmark: _Toc217323674]2․1․ Թիրախների համապատասխանության գնահատման ու վերանայման գործընթացը և մեթոդական հիմքերը
Կենսաբազմազանության ազգային ռազմավարության և գործողությունների ծրագրի (ԿԱՌԳԾ) վերանայման գործընթացը Հայաստանում իրականացվել է 2024-2025 թվականների ընթացքում՝ նպատակ ունենալով առկա փաստաթուղթը համապատասխանացնել (թեև իրավական առումով 2015 թվականին ուժը կորցրած) Կունմին–Մոնրեալի կենսաբազմազանության գլոբալ շրջանակի (ԿԳՇ) պահանջներին։ 
Կենսաբազմազանության մասին կոնվենցիայի 7-րդ ազգային զեկույցի նախապատրաստական փուլում կրկին իրականացվել է (ԿԱՌԳԾ) թիրախների համապատասխանության գնահատում։ Ըստ տրամաբանության՝ այն ազգային զեկույցի պատրաստման առանցքային գործընթացներից մեկն է։ Այս գործընթացի հիմնական նպատակն է ապահովել ազգային թիրախների համապատասխանության գնահատումը Կունմին-Մոնրեալի կենսաբազմազանության գլոբալ շրջանակի պահանջների հետ՝ հաշվի առնելով ազգային առանձնահատկությունները, առկա հնարավորությունները և մարտահրավերները։ Գործընթացը նախատեսում է նաև, ըստ անհրաժեշտության, որոշակի վերանայում՝ բացահայտված նոր հանգամանքներով պայմանավորված։ Պետք է նշել, նաև որ Հայաստանի դեպքում այն ունի ցածր նպատակահարմարություն՝ հաշվի առնելով, որ ԿԱՌԳԾ-ն ու դրա կազմում ներառված թիրախները: Ըստ ուղեցույցների (Հավելված 1)՝ թիրախների գնահատումն ու վերանայումն իրականացվում են՝ համաձայն հետևյալ գործողությունների․ 
· Կենսաբազմազանության ազգային նպատակների և թիրախների նախնական գնահատում,
· Համապատասխան պետական ​​​​մարմինների և շահագրգիռ խմբերի նույնականացում,
· Շահագրգիռ խմբերի ներգրավում՝ կենսաբազմազանության ազգային թիրախների համապատասխանության վերանայման և գնահատման համար,
· Ազգային թիրախների վերանայում և թարմացում, ինչպես նաև ցուցիչների, իրականացնող խմբերի և ոչ պետական ​​​​գործիչների պարտավորությունների որոշում։
Պետք է նշել, որ թիրախների համապատասխանության գնահատման գործընթացները տարիների ընթացքում պարբերական բնույթ պետք է կրեն՝ արտացոլելու երկրի քաղաքական, սոցիալ-տնտեսական և մշակութային փոփոխությունները, որոնք էլ հիմք են հանդիսանալու թիրախների և համապատասխան գործողությունների լրամշակումների համար։ Այդ նպատակով վերանայման գործընթացը ներառում է նաև կենսաբազմազանությանը վերաբերող ազգային քաղաքականությունների ուսումնասիրություն, որոնցում ամրագրված նպատակներն ու դրույթները նույնպես հաշվի են առնվում համաձայնեցման գործընթացում՝ հիմք ստեղծելով ռազմավարության համակարգված և նպատակային իրականացման համար[footnoteRef:3]: [3:  CBD GBF Targets] 

Աշխատանքի ընթացքում իրականացվել է ազգային թիրախների համապատասխանության և արդյունավետության գնահատում՝ առաջնորդվելով հետևյալ ուղղորդող հարցերով․
· Արդյո՞ք կան ազգային թիրախներ, որոնք համապատասխանում են շրջանակի յուրաքանչյուր թիրախին (որակական համեմատություն),
· Արդյո՞ք ազգային շրջանակը և հավակնության մակարդակը համարժեք են համապատասխան գլոբալ թիրախին (քանակական համեմատություն),
· Որտե՞ղ կան ազգային թիրախների և գլոբալ նպատակների ու թիրախների միջև բացեր,
· Արդյո՞ք կա սահմանված ազգային թիրախներից դուրս որևէ լրացուցիչ նպատակ կամ թիրախ, որը կարող է նպաստել գլոբալ նպատակներին և թիրախներին,
· Արդյո՞ք կարելի է առաջարկել որևէ նոր թիրախ, որն անհրաժեշտ է մշակել Կենսաբազմազանության գլոբալ նպատակներին և թիրախներին նպաստելու համար:
Գնահատման ընթացքում բացահայտվել են գլոբալ թիրախների այն բաղադրիչները, որոնք դեռևս արտացոլված չեն ազգային թիրախներում։ Այդ տարրերի վերաբերյալ կներկայացվի հիմնավոր բացատրություն՝ ներառյալ գնահատում այն մասին, թե արդյոք անհրաժեշտ է դրանց ներառումը գործող կամ նոր ձևակերպվող ազգային թիրախներում։ Հնարավոր փոփոխությունների և լրացումների առաջարկները տրվում են ստորև փաստահեն հիմնավորմամբ՝ հաշվի առնելով ինստիտուցիոնալ կարողությունները և իրականացման գործնականությունը, ինչպես նաև մշակութային ու ազգային առանձնահատկությունները։ Արդյունքների հիման վրա մշակվել է աղյուսակ՝ գնահատելով յուրաքանչյուր թիրախի համապատասխանությունը՝
·  բարձր (եթե համընկնում են բոլոր բաղադրիչները), 
· միջին (եթե համընկնում են բաղադրիչների մեծ մասը), 
· ցածր (եթե համընկնում է առնվազն մեկ բաղադրիչ)։
Պետք է նշել, որ սույն աշխատանքի կատարման համար մեթոդական հիմք է ծառայել Որոշում 15/6-ը, բայց և մանրամասների բացակայության պատճառով աշխատանքային խումբը որոշակիորեն տեղայնացրել է սույն պահանջն ազգային առանձնահատկություններին համապատասխան։
Գնահատման ընթացքում հաշվի է առնվել այնպիսի հանգամանքներ, ինչպիսիք են իրականացման բացթողումները, առկա նպատակները, թիրախները և ցուցիչները, անցյալի գործողությունների արդյունավետությունը, մոնիթորինգի համակարգերը (ներառյալ ցանկացած տվյալների և/կամ գիտելիքների համակարգերը և բացթողումները), ոլորտային և միջոլորտային քաղաքականությունները, ֆինանսավորումը և իրականացման այլ միջոցները, ինչպես նաև գնահատումը, թե ինչպես են շահագրգիռ կողմերը, տեղական համայնքները, կանայք և երիտասարդները ներգրավված եղել վերանայման և իրականացման գործընթացում: Նմանօինակ մոտեցումը հնարավորություն է ստեղծել հստակեցնել առաջնահերթություններն ու ուղղություններն և ապահովել ԿԱՌԳԾ-ի արդյունավետ իրականացումը՝ հետևողական մոնիթորինգի և հաշվետվողականության խիստ մեխանիզմների կիրառմամբ։

[bookmark: _Toc217323675]2.2. Համապատասխանության գնահատման արդյունքները
Հաշվի առնելով, որ ԿԱՌԳԾ-ն վերջերս է մշակվել Հայաստանի համար, այստեղ աշխատանքի իրականացման ընթացքում արձանագրվել են մի շարք հանգամանքների փաստացի բացակայություն, մասնավորապես՝ «իրականացման բացթողումները» կամ «անցյալի գործողությունների արդյունավետությունը»։ Այնուամենայնիվ, նշված գործոնները նույնպես դիտարկվել և հնարավորինս ներառվել են աշխատանքային խմբի կողմից իրականացված գնահատման գործընթացում։
Յուրաքանչյուր գլոբալ նպատակի և թիրախի հետ ազգային թիրախի համեմատության գնահատման արդյունքները ներկայացված են Աղյուսակ 1-ում։ 

Աղյուսակ 1․ ԿԱՌԳԾ-ի մշակման ժամանակ կատարված գլոբալ և ազգային թիրախների համապատասխանության գնահատման արդյունքները

Աղյուսակ 2․ Գլոբալ և ազգային թիրախների համապատասխանության գնահատման թարմացված արդյունքները

· Մուգ կանաչ – բարձր մակարդակի համապատասխանություն
· Բաց կանաչ – միջին մակարդակի համապատասխանություն
· Նարնջագույն – ցածր մակարդակի համապատասխանություն

Աղյուսակ 2-ում ներկայացված տվյալների հիման վրա կարելի է եզրակացնել, որ թարմացված գնահատման համաձայն՝ ազգային թիրախների համապատասխանությունը Կունմին–Մոնրեալի գլոբալ նպատակներին հիմնականում գտնվում է բարձր կամ միջին մակարդակի վրա (բարձր՝ 56 %, միջին՝ 19 %, ցածր՝ 23,1 %)։ Ցածր համապատասխանության դեպքերը համեմատաբար սակավ են։ Նշված արդյունքները կարելի է գնահատել որպես բավականին բարձր ցուցանիշ՝ հաշվի առնելով, որ ուղեցույցների համաձայն՝ միայն խիստ սահմանափակ թվով թիրախներ կարող են միաժամանակ բխել բոլոր չորս գլոբալ նպատակներից (A, B, C և D)։ Մեր պարագայում դրանք են ԱՐՄ Թ16-ը և ԱՐՄ Թ30-ը։ Աղյուսակ 1-ում համանման տվյալներ չկան։ Լիովին ցածր համապատասխանություն է նկատվել ԱՐՄ Թ20, ԱՐՄ Թ21 թիրախների դեպքում, մասնակի ցածր և մասնակի միջին համապատասխանություն՝ ԱՐՄ Թ06 և ԱՐՄԹ07 թիրախներում։ Առաջին երկուսը վերաբերում են համապատասխանաբար սննդի թափոններին, գերսպառմանը և կենսաանվտանգությանը։ Ակնհայտ է, որ նշված երկու ուղղություններով գործնական կիրառման տեսանկյունից թիրախների ձևակերպումները բավարար խորքային չեն և սահմանափակ չափով են ապահովում դրանց արդյունավետ կիրառելիությունը։

Գծապատկեր 1. ԿԱՌԳԾ-ի մշակման ժամանակ կատարված գլոբալ և ազգային թիրախների համապատասխանության գնահատման արդյունքների ամփոփ պատկեր

Գծապատկեր 2.Գլոբալ և ազգային թիրախների համապատասխանության գնահատման արդյունքների ամփոփ պատկեր

Ազգային թիրախների համապատասխանությունը գլոբալ թիրախներին պետք է գնահատել ընդհանուր միջին մակարդակի՝ 30 ազգային թիրախից 22-ի դեպքում ազգային առաջնային թիրախի հետ արձանագրվել է միջին համապատասխանություն։ 6 թիրախի դեպքում համապատասխանությունը առաջնային ազգային թիրախի հետ բարձր է և 3-ի դեպքում՝ ցածր։ Առաջնային թիրախի հետ ցածր համապատասխանություն է նկատվել ԱՐՄ Թ07-ի դեպքում նաև ԱՐՄ Թ17, ԱՐՄ Թ18-ի դեպքում, ընդ որում՝ ԱՐՄ Թ07-ը և ԱՐՄ Թ17-ը ցածր են գնահատվել նաև ԿԱՌԳԾ-ի մշակման ժամանակ կատարված գնահատման ընթացքում։ ԿԱՌԳԾ-ի մշակման ժամանակ կատարված համանման գնահատման արդյունքների հետ համեմատելով՝ ընդհանուր նմանությունները բավականին շատ են, բայց և թարմացված գնահատմամբ մի շարք ազգային թիրախների համապատասխանությունն ավելի ցածր է գնահատվել։ 3 թիրախի դեպքում թարմացված գնահատումը տվել է ավելի բարձր արդյունք։ Գնահատելով համապատասխանությունը նաև ոչ առաջնային թիրախների հետ՝ ի հայտ են գալիս արդեն բավականին մեծ թվով ցածր համապատասխանություններ՝ ընդամենը 20 կետով։ Դա կարելի համարել ընդունելի, հաշվի առնելով իրագործման համար նախատեսվող ընդամենը 5 տարին և միաժամանակ ինստիտուցիոնալ համակարգերի, առանձին դեպքերում նաև ազգային մշակույթի ցածր պատրաստվածությունը, որն իր հերթին ժամանակատար է։ Նպատակահարմար է ներդնել թիրախների կատարողականի ամենամյա մոնիթորինգի համակարգ՝ որպես ծրագրի իրականացման կառավարման հիմնական գործիք։ Նմանաբնույթ համակարգը հնարավորություններ կընձեռի ապահովելու ծրագրի իրականացման շարունակական վերահսկողություն, բարձրացնելու արձագանքման ճկունությունը և ժամանակին ճշգրտելու թիրախներն ու միջոցառումները՝ ի հայտ եկող բացերի և փոփոխվող պայմանների համատեքստում: Հավելված 2-ում ներկայացվում է բացահայտված անհամապատասխանությունները՝ ըստ թիրախների համապատասխան բաղադրիչների։
Նման դեպքում պետք է հաշվի առնել, որ գլոբալ թիրախների նկարագիրը նախատեսված է բոլոր երկրների համապարփակ նպատակներին համապատասխան, իսկ ազգային մակարդակում դրանք տեղայնացվել են՝ հաշվի առնելով երկրի առանձնահատկությունները, հետևաբար որոշ բաղադրիչներ կարող են դուրս մնալ:
Պետք է նշել նաև, որ որոշ երկրներ, միևնույն գլոբալ թիրախից բխեցնում են մի քանի ազգային թիրախներ, բայց դրանք համարակալվում են որպես ազգային ենթաթիրախներ։ Հայաստանի պարագայում «ենթաթիրախներ» հասկացողությունը բացակայում է, հետևաբար տպավորություն է ստեղծվում, թե առանձին ազգային թիրախներ ունեն ցածր համապատասխանություն գլոբալ թիրախին, բայց դա այդպես չէ, քանի որ դրանք զուտ ենթաթիրախներ են և լրացնելով միմյանց՝ ապահովում են գլոբալ թիրախին ամբողջական համապատասխանություն այս փուլում։ Հաջորդ վերանայումը, ըստ էության, իրականացվելու է կոնվենցիայի կողմերի 17-րդ համաժողովից հետո, երբ գուցե նոր հանգամանքներ ի հայտ գան, նաև պարզ կլինի այս փուլում առաջընթացը։
Վերլուծությունը կարելի է ամփոփել, որ համապատասխանությունը նախկին գնահատման հետ ևս բավականին բարձր է՝ պայմանավորած դրանց մշակման համեմատաբար թարմությամբ։ Այսինքն, կարելի է փաստել, որ դրանց մշակումից մինչև օրս որևէ էական հանգամանք չի փոխվել և սույն պատկերը լավագույնս արտացոլում է թիրախների վերանայման ոչ նպատակահարմարությունը։ 
Մի շարք ազգային թիրախների դեպքում ակնհայտ նկատվում է գլոբալ թիրախի հավակնոտության բացակայություն, հատկապես գլոբալ թիրախներ 2-ը, 3-ը, որոնք առանցքային են Կենսաբազմազանության գլոբալ շրջանակի համար։ Գլոբալ թիրախ 6-ը ևս պատշաճ չի արտահայտված ազգային թիրախներում, համաձայն քննարկումների՝ պատճառն այն է, որ չկան համապատասխան ռեսուրսներ։ Նույնը կարելի է ասել գլոբալ թիրախ 7-ի մասին՝ հաշվի առնելով էական դժվարությունները նվազեցնելու աղտոտվածության մակարդակը տարբեր էկոհամակարգերում։ Առաջարկում ենք տեսնել նաև գլոբալ թիրախներ 14-ը և 15-ն առավել լավ ներկայացված, մասնավորապես որոշումների կայացման գործընթացներում կենսաբազմազանության ինտեգրումն ու բիզնեսի առավել ակտիվ դերակատարումը, որոնք թեև իրականացվում են տարբեր ուղղություններով, բայց դեռ կարիք կա էական փոփոխությունների։ Այս ուղղությամբ առաջարկվում է ծրագրի իրականացման ընթացքում ձեռնարկել համապատասխան միջոցներ՝ նախ գնահատելու դրանց ազդեցությունն ու հետևանքները, այնուհետև, անհրաժեշտության դեպքում, ապահովելու դրանց լրամշակումը և ներառումը ազգային թիրախների շրջանակում։
Թիրախների շրջանակի ընդհանրական գնահատականը հուշում է, որ մի շարք թեմաներ ներկայացված չեն դրանց շարքում կամ բավականին մակերեսային են։ Խոսքը վերաբերում է «Մեկ առողջություն» (One health) սկզբունքին։ «Մեկ առողջություն» սկզբունքն ինտեգրված, միավորող բավականին նոր ու արդիական մոտեցում է, որը նպատակ ունի կայուն կերպով հավասարակշռել և օպտիմալացնել մարդկանց, կենդանիների և էկոհամակարգերի առողջությունը։ Այն ճանաչում է, որ մարդկանց, ընտանի կենդանիների, վայրի կենդանիների, բույսերի և ավելի լայն միջավայրի (ներառյալ էկոհամակարգերը) առողջությունը սերտորեն փոխկապված է։ Այս կապը հնարավոր էր լիովին հաշվի առնել մի շարք ազգային թիրախներում, նույնիսկ այն դեպքում, երբ գլոբալ թիրախներում այն ուղղակիորեն չի ընդգծվում:
Որոշակիորեն թերարժևորված են ագրոկենսաբազմազանության պահպանությանը վերաբերող հիմնահարցերը, որոնք Հայաստանի համար ունեն հատուկ կարևորություն՝ որպես մի շարք մշակաբույսերի վայրի ցեղատեսակների բնօրրան։ 
Անհրաժեշտ է ամրապնդել անդրսահմանային համագործակցության հեռանկարները՝ հաշվի առնելով երկրի ներկայիս քաղաքական օրակարգը։ 
Հիշատակված չեն «արժեքավոր էկոհամակարգերը», որոնց ցանկը ևս ցանկալի է վերանայել տարբեր սահմանումներով։ «Արժեքավոր էկոհամակարգեր» հասկացողությունն արդեն իսկ ներառված է Բնության հատուկ պահպանվող տարածքների մասին ՀՀ օրենքում և այնտեղ կարող են ընդգրկվել տարբեր նշանակումներ ունեցող տարածքներ, որոնց մասով հավանաբար կարիք կա հավելյալ հիշատակել տվյալ օրենքում կամ այլ ենթաօրենսդրական ակտերում։ Այն ուղղակիորեն ծառայելու է ԱՐՄ Թ01-ի իրագործմանը, այլապես տվյալ թիրախի սահմանման մեջ նշված «հարուստ կենսաբազմազանությամբ տարածքներ» հասկացողությունը չունի որևէ օրենսդրական հիմք։ Վերջին բացը կարելի է դիտարկել որպես առավել մտահոգիչ, քանի որ այն կարող է հանգեցնել թիրախի թերի կատարմանը։

Կենսաբազմազանության ազգային ռազմավարության և գործողությունների ծրագրի (ԿԱՌԳԾ) վերանայման գործընթացը նպատակ է ունեցել համապատասխանացնել առկա (թեև իրավական առումով 2015 թվականին ուժը կորցրած, չգործող) փաստաթուղթը Կունմին–Մոնրեալի կենսաբազմազանության գլոբալ շրջանակի (ԿԳՇ) պահանջներին։ 
ԿԱՌԳԾ-ի վերանայման գործընթացի առանցքային տարր է եղել ոլորտային գործող իրավական դաշտի և ինստիտուցիոնալ կառավարման համակարգի գնահատումը։ Վերլուծությունը ցույց է տվել, որ վերջին տասնամյակում ՀՀ-ում տեղի են ունեցել մի շարք բարեփոխումներ բնապահպանական ոլորտում, սակայն դեռևս առկա են համակարգային բացեր, որոնք սահմանափակում են ԿԱՌԳԾ-ի արդյունավետ իրագործումը։
Չնայած աստիճանաբար նկատվում է բարելավում օրենսդրության մեջ՝ փորձելով այն համապատասխանեցնել ՄԱԿ-ի կենսաբանական բազմազանության մասին կոնվենցիայի և Կունմին-Մոնրեալի կենսաբազմազանության գլոբալ շրջանակին և այլ բազմակողմանի բնապահպանական համաձայնագրերի պահանջներին, իրավական բազան դեռևս լիարժեք չի արտացոլում Կունմին–Մոնրեալի շրջանակի հիմնարար սկզբունքները։
Կունմին–Մոնրեալի կենսաբազմազանության գլոբալ շրջանակը խրախուսում է, որ ԿԱՌԳԾ-ի արդյունավետ իրականացումն անհրաժեշտ է դիտարկել ոչ միայն բնապահպանական օրենսդրության համատեքստում, այլ որպես ամբողջական իրավաքաղաքական գործընթաց։ Ներկայում Կենսաբազմազանության պահպանությունը խիստ մասնակի է ինտեգրված հարակից ոլորտային փաստաթղթերում և մասնակի է արտացոլում երկու հիմնարար «համայն կառավարության, համայն հանրության» սկզբունքները։ 
Շրջակա միջավայրի պահպանության ոլորտին վերաբերվող բազմաթիվ որոշումներ և այլ իրավական ակտեր են ընդունվել տարիների ընթացքում ՀՀ կառավարության և ենթակա մարմինների կողմից, որոնք միտված են կենդանական և բուսական աշխարհի վտանգված տեսակների պահպանմանը, կենսաբազմազանության կայուն օգտագործմանը և վերահսկողությանը, սակայն դրանք ոչ միշտ են իրար փոխլրացնում, չունեն մեկ ընդհանրական թիրախ: Հայաստանի Հանրապետությունը չունի Կենսաբազմազանության մասին առանձին օրենք, որով ԲՀՊՏ-ների սահմաններում և դրանցից դուրս ամրագրված կլինեն կենսաբազմազանության պահպանման ընդհանուր սկզբունքները, նպատակները, միջոցները, պետական մարմինների լիազորությունները, պատասխանատվության շրջանակը և այլ առանցքային հարցեր։ 
Կենսաբազմազանության կորստի կամ առանձին տեսակների աճելավայրերի, ապրելավայրերի խախտման հիմնական պատճառներն անկանոն և ապօրինի անտառահատումներն են, ինտենսիվ վարվող գյուղատնտեսությունը, ապօրինի որսն ու ձկնորսությունը, ինքնակամ հավաքչությունը, զբոսաշրջությունը, նաև ուրբանիզացիան, քաղաքաշինությունը, հանքարդյունաբերությունը և հիդրոէներգետիկան։ Ի թիվս դրանց առկա են գլոբալ կլիմայական փոփոխություններ և այլ անուղղակի նպաստող գործոններ։ 
Ըստ էության ԿԱՌԳԾ-ն է այն փաստաթուղթը, որը թելադրում է ոլորտային, բայց և միջգերատեսչական համագործակցություն Հայաստանում։ Դրա բացերն ակնհայտ են, օրինակները՝ բազմաթիվ։ Մասնավորապես, կենսաբազմազանության պահպանության խնդիրը գյուղատնտեսության մեջ պահանջում է կայուն գյուղատնտեսական մեթոդների ապահովում, գյուղատնտեսական տեխնոլոգիաների զարգացման և արդյունավետ օգտագործման միջոցների ներդնում և կիրառում: ՀՀ կառավարությունը 19.12.2019 թ. N 1886-Լ որոշմամբ հաստատել է «ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թթ․ ռազմավարությունը», բայց այս փաստաթղթում ընդամենը մեկ անգամ է հիշատակվում «կենսաբազմազանություն» բառը։ 
Այսպիսով, կենսաբազմազանության հարցերի ինտեգրումը պետք է դիտարկել որպես միջոլորտային առաջնահերթություն և պետք է ներառվի թե՛ պետական և թե՛ տեղական մակարդակներում որոշումների կայացման ժամանակ, քաղաքականություններում, ծրագրերում և ռազմավարական այլ փաստաթղթերում։ Սա ենթադրում է, որ յուրաքանչյուր ոլորտ պետք է հաշվի առնի կենսաբազմազանության պահպանության սկզբունքները և նվազեցնի կենսաբազմազանության վրա ունեցած բացասական ազդեցությունները՝ իր գործունեության սահմաններում։
Անհրաժեշտ է ստեղծել արդյունավետ համակարգման և վերահսկողության մեխանիզմներ, որոնք կապահովեն ոլորտային քաղաքականությունների փոխկապակցվածությունը և հաշվետվողականությունը, ինչպես նաև անհրաժեշտ է ապահովել «Կենսաբանական բազմազանության մասին» կոնվենցիայով Հայաստանի Հանրապետության ստանձնած պարտավորությունների կատարումն ապահովող միջգերատեսչական հանձնաժողովի գործունեությունը և հաշվետվողականությունը։
[bookmark: _Toc217323678]3.2. ԿԱՌԳԾ-ի նախագծի մշակման ընթացքը և ներկա վիճակը
ԿԱՌԳԾ նախագիծը մշակվել է ՀՀ շրջակա միջավայրի նախարարության կողմից և 2025 թվականի օգոստոսի 18-ից մինչև սեպտեմբերի 5-ն այն հրապարակված է եղել ՀՀ իրավական ակտերի նախագծերի հրապարակման միասնական կայքում՝ հանրային քննարկման և առաջարկությունների ներկայացման նպատակով։
Հանրային քննարկման և ինստիտուցիոնալ խորհրդակցությունների արդյունքում ստացված առաջարկություններն ու մեկնաբանություններն ամփոփվել և վերլուծվել են ՀՀ շրջակա միջավայրի նախարարության և փորձագիտական խմբի կողմից։ Մասնավորապես, գրավոր առաջարկություններ և դիտարկումներ են ստացվել հետևյալ կառույցներից՝
ՀՀ արտաքին գործերի նախարարություն, Երևանի քաղաքապետարան, նաև ՀՀ շրջակա միջավայրի նախարարության վարչություններից՝ Վտանգավոր նյութերի և թափոնների քաղաքականության վարչություն, Կենսառեսուրսների կառավարման վարչություն, Ջրային քաղաքականության վարչություն, Ջրային ռեսուրսների կառավարման վարչություն, Հողերի և ընդերքի քաղաքականության վարչություն, ինչպես նաև «Հիդրոօդերևութաբանության և մոնիթորինգի կենտրոն» ՊՈԱԿ։
Հանրային և գերատեսչական առաջարկությունների ամփոփումից հետո նախագիծը ներկայացվել է ՀՀ արդարադատության նախարարություն՝ իրավական փորձաքննության համար։ Ներկայում ԿԱՌԳԾ-ի նախագիծը վերադարձվել է Շրջակա միջավայրի նախարարություն՝ իրավական փորձաքննության արդյունքում արված դիտարկումները և տեխնիկական ճշգրտումները ներառելու նպատակով։ Վերջնական վերամշակումից հետո այն կներկայացվի ՀՀ կառավարության աշխատակազմ՝ հաստատման։
ԿԱՌԳԾ-ի հաստատումից հետո այն ուժի մեջ է մտնելու ՀՀ կառավարության համապատասխան որոշման ստորագրման պահից և կդառնա իրավական հիմք՝ կենսաբազմազանության պահպանության և ոլորտային ռազմավարությունների, ծրագրերի մշակման ու ներդրման համար։



[bookmark: _Toc217323679]4․ Կենսաբազմազանության ազգային ռազմավարության և գործողությունների ծրագրի (ԿԱՌԳԾ) վերանայման և թարմացման գործընթացի վերլուծություն

Կենսաբազմազանության մասին կոնվենցիան բազմակողմանի միջազգային համաձայնագիր է, որն ունի երեք հիմնական նպատակ.
· Կենսաբազմազանության պահպանություն,
· Դրա բաղադրիչների կայուն օգտագործում,
· Գենետիկ ռեսուրսների օգտագործումից ստացվող օգուտների արդար և հավասարաչափ բաշխում:
Կոնվենցիայի նախաբանը կարևորում է կենսաբազմազանության ներքին արժեքը, ինչպես նաև դրա էկոլոգիական, սոցիալական, տնտեսական և մշակութային նշանակությունը, չնայած նրան, որ այս հարցերն ավելի քիչ են ընդգրկվել Կենսաբազմազանության մասին կոնվենցիայի (ԿԲԿ) որոշումներում դրա ընդունումից հետո:
Կոնվենցիան ստորագրվել է 1992 թվականի հունիսին տեղի ունեցած «Rio Earth Summit» համաժողովի ժամանակ և ուժի մեջ է մտել 1993 թվականի դեկտեմբերին: Այն արդեն վավերացվել է 193 պետությունների կողմից՝ բացառությամբ ԱՄՆ-ի: Եվրոպական տնտեսական համայնքը 1993 թվականին ընդունել է Կոնվենցիան ԵԽ որոշմամբ՝ հաստատելով իր հավատարմությունը դրա նպատակներին:
ԿԲԿ-ի շրջանակում կողմերը պարտավոր են մշակել և իրականացնել Կենսաբազմազանության ազգային ռազմավարություններ և գործողությունների պլաններ (ԿԱՌԳԾ) Կոնվենցիայի նպատակների ազգային մակարդակով իրականացումն ապահովելու համար՝ կենսաբազմազանությունը ներառելով ազգային որոշումների կայացման գործընթացներում, քաղաքականությունում, ծրագրերում և միջոցառումներում։ 
Կենսաբազմազանության ազգային ռազմավարությունը և գործողությունների ծրագիրը վերանայելու պահանջը բխում է Կենսաբազմազանության մասին կոնվենցիայի կողմերի 16-րդ համաժողովի 16/1 որոշումից։ Այն նաև ենթադրում է Կունմին-Մոնրեալի գլոբալ կենսաբազմազանության շրջանակին (ԿԳՇ) համապատասխանեցում, որը 2022 թվականի դեկտեմբերին հաստատվել է Մոնրեալում Կենսաբազմազանության մասին կոնվենցիայի կողմերի 15-րդ համաժողովի (ԿԲԿ) շրջանակում։ Պատմական նշանակություն ունեցող այս համաձայնագիրը սահմանում է 2050 թվականի տեսլականը՝ «ներդաշնակ կյանք բնության հետ» սկզբունքով՝ ներկայացնելով չորս գլոբալ նպատակ և 23 գլոբալ թիրախ, որոնք ձգտում են գերազանցել նախորդող Աիչիի թիրախների արդյունքները՝ այսպիսով խրախուսելով Կոնվենցիայի անդամ երկրներին ևս որդեգրել նման հանձնառություններ։
ԿԱՌԳԾ-ի վերանայման գործընթացը Հայաստանում մեկնարկել է 2024 թվականի օգոստոսին՝ Հայաստանի Հանրապետության շրջակա միջավայրի նախարարության բնապահպանական ծրագրերի իրականացման գրասենյակի (ԲԾԻԳ) նախաձեռնությամբ և համակարգմամբ, ԳԷՀ «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» ծրագրի շրջանակում՝ ՀՀ գիտությունների ազգային ակադեմիայի Ա․ Թախտաջյանի անվան բուսաբանության ինստիտուտի կողմից։ Այս գործընթացի նպատակն էր ոչ միայն վերանայել գործող Կենսաբանական բազմազանության ազգային ռազմավարությունը և գործողությունների ծրագիրը (ԿԱՌԳԾ), այլ նաև համապարփակ գնահատել կենսաբազմազանությանն առնչվող ազգային քաղաքականությունը, ինստիտուցիոնալ կարողությունները, ֆինանսական պլանավորման մեխանիզմները և օրենսդրությունը՝ ուղղված ԿԳՇ-ին, միաժամանակ վերհանելով էական հնարավորությունները և խոչընդոտները, որոնք պետք է հաշվի առնվեն իրագործումն ապահովելիս՝ համապատասխանեցնելով դրանք ԿՄ ԿԳՇ-ի պահանջներին։ Պահանջներից էր նաև առանձին բացերի մասով մշակել գործողությունների պլան։ 

[bookmark: _Toc217323680]4.1. Աշխատանքի իրականացման հիմնական նպատակները
· Վերանայել Կենսաբազմազանության ազգային ռազմավարությունը և գործողությունների ծրագիրը, թարմացնել և լրամշակել շեշտադրումները,
· Համապատասխանեցնել քաղաքականության և ինստիտուցիոնալ մեխանիզմների շրջանակը Կունմին-Մոնրեալի «Կենսաբազմազանության պահպանման գլոբալ շրջանակի» նպատակներին և թիրախներին,
· Գնահատել մշտադիտարկման համակարգերը,
· Վերանայել ֆինանսական պլանավորումը։ 
Կենսաբազմազանության ազգային ռազմավարության և գործողությունների ծրագիրը (ԿԱՌԳԾ) 2025–2030 թթ․ կառուցված է թեմատիկ և գործառնական ուղղությունների վրա՝ ապահովելով ոլորտային քաղաքականությունների և միջոլորտային համագործակցության արդյունավետ համակարգումը։
[bookmark: _heading=h.xakquj6f499m]Հատկանշական է, որ նախորդ ԿԱՌԳԾ-ն ուժի մեջ է մտել 2015 թվականին՝ 5 տարի ժամկետով, այսինքն, ըստ էության, Հայաստանի համար մշակվել է լիովին նոր՝ ժամանակակից պահանջներին համապատասխան նյութ, որի համար որպես հիմք ծառայել է նախորդը։ Պահպանվել է նախկին կառուցվածքը, սակայն ռազմավարության բովանդակությունն ամբողջությամբ լրամշակվել է: Բնապահպանական ժամանակակից օրակարգի պահանջներին համապատասխան, որպես ակնառու բարելավում, պետք է նշել ռազմավարական ուղղությունների հիմնավոր վերանայումը։
Ըստ այդմ, ռազմավարության կառուցվածքը սահմանվել է հետևյալ սկզբունքով․
· Ազգային տեսլական,
· 5 ռազմավարական նպատակ,
· 30 ազգային թիրախ,
· 110 գործողություն։
Ռազմավարության մշակման համար հիմք են ծառայել նաև նախկին ԿԱՌԳԾ-ի կատարողականի արդյունքները, Աիչիի թիրախների իրագործման աստիճանի ու դրանց խոչընդոտող հանգամանքների վերաբերյալ տարբեր մասնագետների տեսակետները։ Սա կարևոր նկատառում է, որպեսզի նոր ռազմավարությունը լինի համարձակ ու հավակնոտ, բայց նաև իրագործելի՝ համապատասխան ազգային հնարավորություններին և կարիքներին: Այդ նպատակով խորքային ուսումնասիրվել են ինստիտուցիոնալ համակարգի առանձնահատկությունները, այլ ռազմավարական փաստաթղթերով ու ոլորտում ընթացիկ բոլոր երկարաժամկետ ծրագրերով սահմանված թիրախները։ Սույն ռազմավարության նորարարական մոտեցումներից է նաև սիներգիզմի սկզբունքը՝ փոխկապակցությունը հիմնական բնապահպանական այլ կոնվենցիաների միջև։
Ազգային տեսլականը նախ ձևակերպվել է փորձագետների կողմից, ապա քննարկվել է համապատասխան շահագրգիռ կողմերի հետ, որը նորովի և հստակ ուղղություն է տալիս ոլորտի առաջընթացին։
5 ռազմավարական նպատակները ձևակերպվել են առաջարկվող գլոբալ 4 նպատակների ուղղակի տեղայնացման արդյունքում ՝ տալով դրանց ազգային ենթատեքստ։
23 գլոբալ թիրախների հիման վրա սահմանվել են 30 ազգային թիրախներ։ Հաշվի առնելով գլոբալ թիրախների բազմաբովանդակ բնույթը՝ որոշ գլոբալ թիրախներից ձևակերպվել են երկու ազգային թիրախներ։ Ազգային թիրախները գերազանցապես համապատասխանում են համարժեք գլոբալ թիրախներին իրենց բովանդակությամբ՝ ըստ բաղադրիչների, լիովին արտահայտում են Կունմին-Մոնրեալի կենսաբազմազանության գլոբալ շրջանակի հիմնարար սկզբունքները։ Հավակնոտության և ծածկույթի տեսանկյունից առաջարկվող մոտեցումները համահունչ են ազգային կարողություններին, իսկ որոշ բաղադրիչների բացակայությունը հնարավոր է լրացնել հետագա լրամշակման փուլերում: ԿԱՌԳԾ 2025-2030 թթ․ գործողությունների ծրագիրը ներառում է համապարփակ միջոցառումների համակարգ, որն ուղղված է ռազմավարական նպատակների ու թիրախների իրագործմանը՝ համահունչ Հայաստանի ազգային առաջնահերթություններին և Կենսաբազմազանության կոնվենցիայի (ԿԲԿ) 2030 թվականի գլոբալ շրջանակի թիրախներին։
Գործողությունների ծրագրի կառուցվածքը հիմնված է թիրախների վրա։ Յուրաքանչյուր թիրախ ներառում է հստակ ձևակերպված չափելի գործողություններ, իրականացնող կառույցներ և կատարողականի ցուցիչներ։
Չեն վերանայվել կենսաբազմազանությանը վերաբերող հիմնական նկարագրական և թվային ցուցանիշները՝ առկա թարմացված ազգային տվյալների բացակայության պատճառով, որոնց թարմացումը նախատեսված չէր նաև նշված ծրագրով։

[bookmark: _Toc217323681]4.2. ԿԱՌԳԾ-ի մշակման մեթոդաբանական հիմքերը և մոտեցումները
Կենսաբազմազանության ազգային ռազմավարության և գործողությունների ծրագրի (ԿԱՌԳԾ) 2025–2030 թթ․ մշակման մեթոդաբանությունը հիմնված է միջազգայնորեն ընդունված մոտեցումների, մասնավորապես, Կենսաբանական բազմազանության մասին կոնվենցիայի կողմերի 15-րդ և 16-րդ համաժողովների ընթացքում ընդունված հիմնադրույթային որոշումների վրա, այդ թվում․
· 15/5 Որոշում (ԿՇԳ-ի մոնիթորինգային շրջանակի մասին), 
· 15/6 Որոշում (Ռեսուրսների մոբիլիզացիայի մասին), 
· 15/8 Որոշում (Կարողությունների հզորացման, զարգացման, տեխնիկական և գիտական համագործակցության մասին),
· 15/9 Որոշում (Տեղեկատվություն գենետիկ ռեսուրսների թվային հաջորդականությունների մասին), 
· 15/13 Որոշում (Այլ կոնվենցիաների և միջազգային կազմակերպությունների հետ համագործակցության մասին)։
Այս որոշումների ներառումը մեթոդաբանության հիմքում հնարավորություն է տվել ազգային ռազմավարությունը կառուցել ոչ թե որպես անկախ ծրագիր, այլ որպես գլոբալ քաղաքականության բաղադրիչ, որն ապահովում է ներդաշնակություն միջազգային հաշվետվողականության և ազգային քաղաքականության միջև։
ԿԱՌԳԾ-ի մշակման գործընթացն իրականացվել է մասնակցային և փաստական տվյալների հավաքագրման և վերլուծությունների վրա՝ ապահովելով ԿԳՇ երկու հիմնարար սկզբունք՝ «համայն կառավարության, համայն հանրության» մասնակցությունը, մասնավորապես, կառավարության տարբեր մարմինների, գիտական հաստատությունների և քաղաքացիական հասարակության լայն ներգրավվածությունը (Հավելված 3)։

[bookmark: _Toc217323682]4.3. ԿԱՌԳԾ-ի մշակման փուլերը
ԿԱՌԳԾ-ի (2025–2030 թթ․) մշակման գործընթացն իրականացվել է համակարգված և հստակ սահմանված փուլային մոտեցմամբ՝ ապահովելով ռազմավարության գիտական հիմք, հանրային մասնակցություն և ոլորտային վերլուծություն։
1. Նախնական գնահատում և տվյալների հավաքագրում – ուսումնասիրվել են նախորդ ԿԱՌԳԾ-ի (2015–2020 թթ․) արդյունքները, միջազգային և ազգային քաղաքական փաստաթղթերը, ինչպես նաև կենսաբազմազանության ընթացիկ վիճակը,
2. Վերլուծական և թեմատիկ ուսումնասիրություններ – փորձագետների կողմից իրականացվել են ոլորտային վերլուծություններ,
3. Խորհրդակցություններ շահագրգիռ կողմերի հետ – կազմակերպվել են քննարկումներ և աշխատանքային հանդիպումներ պետական մարմինների, գիտնականների, ՀԿ-ների և մասնավոր հատվածի ներկայացուցիչների մասնակցությամբ (Հավելված 4․),
4. Նախագծի մշակում և վերանայում – կազմվել է ռազմավարության և գործողությունների ծրագրի նախնական տարբերակը, որը շրջանառվել է համապատասխան շահագրգիռ պետական և մասնագիտական կառույցների շրջանում՝ ստանալով գրավոր մեկնաբանություններ և առաջարկություններ։ Մասնավորապես, նախագծի վերաբերյալ դիտարկումներ են ներկայացրել հետևյալ մարմինները․
· ՀՀ շրջակա միջավայրի նախարարություն,
· ՀՀ արտաքին գործերի նախարարություն,
· ՀՀ ֆինանսների նախարարություն,
· ՀՀ կադաստրի կոմիտե,
· ՀՀ ԳԱԱ «Կենդանաբանության և հիդրոլոգիայի գիտական կենտրոն» ՊՈԱԿ,
· ՄԱԿ-ի Պարենի և գյուղատնտեսության կազմակերպություն (FAO),
· «Շեն» ԲՀԿ,
· Բնության համաշխարհային հիմնադրամի հայաստանյան մասնաճյուղ (WWF-Armenia)։
Նախագծի մշակման գործընթացի շրջանակում կազմակերպվել են նաև աշխատաժողովներ և մասնագիտական քննարկումներ, որոնց մասնակցել են կառավարության տարբեր մարմինների, միջազգային զարգացման գործակալությունների, գիտական հաստատությունների և ոչ պետական կազմակերպությունների ներկայացուցիչներ: Այս հանդիպումների ընթացքում քննարկվել են ռազմավարության առաջնահերթության նպատակները, ազգային թիրախները և դրանց իրականացման գործողությունները:
· 11 հոկտեմբերի 2024 թ., Երևան՝ քննարկվել են ռազմավարության հիմնական ուղղություններն ու գործողությունները,
· 15-17 մայիսի 2025 թ., Դիլիջան՝ կազմակերպվել են ներկայացումներ (պրեզենտացիաներ), թեմատիկ քննարկումներ և ինտերակտիվ ձևաչափով (World Café Session) աշխատանքներ, որոնք հնարավորություն են տվել շահագրգիռ կողմերին ներկայացնելու իրենց առաջարկություններն ու դիտարկումները ռազմավարության նախագծի վերաբերյալ:
[bookmark: _heading=h.ynho1nc3rxjg]5․	Վերջնական խմբագրում և ներկայացում պատվիրատուին – հանրային և փորձագիտական դիտարկումները ներառվել են վերջնական տարբերակում, որը ներկայացվել է ՀՀ շրջակա միջավայրի նախարարություն։

[bookmark: _Toc217323683]4.4. Աշխատանքի իրականացման հիմնական բաղադրիչները, դրանց նպատակները և խնդրիրը, իրագործման մակարդակը։
Ծրագիրը ներառում է չորս հիմնական բաղադրիչ.
· Բաղադրիչ I. Կենսաբազմազանության ազգային ռազմավարության և գործողությունների ծրագրի (ԿԱՌԳԾ) արագ վերանայում` «Կենսաբազմազանության պահպանման գլոբալ շրջանակին» համապատասխանեցնելու նպատակով` սկսած 2020 թվականից։
Սույն բաղադրիչի շրջանակում մշակվել են ազգային տեսլականը, ռազմավարական նպատակները, ազգային թիրախները և գործողությունների ծրագիրը։ Հստակ սահմանված նպատակ է եղել դրանք համապատասխանացնել Կունմին-Մոնրեալի «Կենսաբազմազանության պահպանման գլոբալ շրջանակի» նպատակներին և թիրախներին, իսկ գործողությունների ծրագրով ապահովել դրանց իրագործումը։ Նյութի մշակումն իրականացվել է մասնակցային մի շարք գործընթացների արդյունքում՝ հիմք ընդունելով նաև առկա ոլորտային վերլուծությունները, ազգային հաշվետվությունները։ 
Էական պայման է սահմանվել լինել հավակնոտ, բայց միևնույն ժամանակ կառուցել ռազմավարությունն առկա կարողությունների սահմաններում, հետևապես, առանձին հանձնարարությամբ փորձագետների կողմից վերհանվել են բոլոր ընթացիկ գործընթացները, նախագծերը՝ դրանք ևս հիմք ընդունելով ազգային կարողությունների սահմանման փուլում։
Աշխատանքային խումբը պարբերաբար առերեսվել է կենսաբազմազանության վերաբերյալ թարմ ու արդիական տվյալների բացակայության խնդրին, որի արդյունքում հաճախ դժվարություններ են առաջացել թվային ցուցիչների սահմանման գործում։
· Բաղադրիչ II․ Մշտադիտարկման (մոնիթորինգի) համակարգերի գնահատում։
Կենսաբազմազանության պահպանության գլոբալ շրջանակում (ԿԳՇ) կենսաբազմազանության նպատակների ու թիրախների առաջընթացին հետևելու նպատակով մշակվել է մշտադիտարկման գլոբալ համակարգ, որի նախատիպով առաջարկվում է ստեղծել նաև ազգային մշտադիտարկման համակարգեր: 
Մշտադիտարկման ազգային շրջանակն ունի մի քանի կարևոր դեր․
· Հետևել ազգային թիրախների փոփոխություններին և ապահովել գլոբալ մակարդակում դրանց հաշվետվողականությունը,
· Տրամադրել տեղեկատվություն, որն անհրաժեշտ է տեղեկացված որոշումների կայացման համար,
· Ապահովել երկրի միջազգային համաձայնագրերի ներքո ստանձնած պարտավորությունների պատշաճ կատարումը և թափանցելիությունը,
· Բացահայտել շարունակական մոնիթորինգի միջոցով ոլորտի մարտահրավերներն ու հաջողության պատմությունները՝ ապահովելով հարմարվողական կառավարում,
· Այն հիմնաքար է՝ կարողությունների զարգացման բացերի և հնարավորությունների բացահայտման և շահակիցների ներգրավման համար։
Ինչպես ներկայիս իրավիճակի վերլուծությունը, այնպես էլ 2016-2020 թթ. Կենսաբազմազանության ազգային ռազմավարության և գործողությունների ծրագրի վերլուծությունը ցույց են տալիս, որ կենսաբազմազանության արդյունավետ պահպանության և կայուն օգտագործման ճանապարհին առկա են մի շարք կարևոր մարտահրավերներ՝
· Կենսաբազմազանության, էկոհամակարգերի և դրանցից ստացվող էկոհամակարգային ծառայությունների կարևորության և օգուտների թերագնահատում,
· Կենսաբազմազանության անբավարար գույքագրում և մոնիթորինգի բացեր, որոնք հանգեցնում են թերի ազգային տեղեկատվական բազայի ստեղծման և վերլուծության,
· Անբավարար համագործակցություն և տվյալների փոխանակում տարբեր շահակիցների միջև,
· Օրենսդրական բացեր, ռեսուրսների անբավարարություն, մեխանիզմների բացակայություն և թույլ կարողություններ:
Մշտադիտարկման համակարգերի մշակումն ուղեկցվել է համապատասխան գործողությունների պլանի մշակմամբ, որի շրջանակում ներկայացվել են համապատասխան բացերի վերացմանն ուղղված միջոցառումներ։ Տվյալների հավաքագրման մեխանիզմները Հայաստանում գերակշիռ մասով բավարար չեն, բացակայում են միասնական շտեմարանները, ինչպես նաև մարդկային ու տեխնիկական կարողությունները։ Վիճելի են նաև տվյալների հասանալիությունը, մատչելիությունը, հուսալիությունն, որոնց ևս անդրադարձ է կատարվել վերլուծության մեջ։ 
· Բաղադրիչ III․ «Կենսաբազմազանության պահպանման գլոբալ շրջանակին» համապատասխանությունն ապահովելու նպատակով՝ քաղաքականության և ինստիտուցիոնալ մեխանիզմների դիտարկում։
Սույն վերլուծական աշխատանքի նպատակն է եղել ուսումնասիրել կենսաբազմազանությանն առնչվող ազգային քաղաքականությունը և օրենսդրությունը՝ ուղղված ԿԳՇ-ին, միաժամանակ վերհանելով էական հնարավորությունները և խոչընդոտները, որոնք պետք է հաշվի առնվեն իրագործումն ապահովելիս։ Առանձին բացերի մասով մշակված է գործողությունների պլան։ Մանրակրկիտ վերլուծված է առանձին թիրախների մասով ինստիտուցիոնալ և օրենսդրական համակարգի առկա պատկերը։ Սույն փաստաթղթով նաև ուսումնասիրվել են Կենսաբանական բազմազանության կոնվենցիայի հիմնական նպատակները՝ որպես հիմնարար սկզբունքներ ԿԳՇ-ի իրագործման համար։ Հաշվի առնելով դրանց ընդհանրական բնույթը՝ տրված են որոշակի մեկնաբանություններ, որոնք ևս ծառայել են բացերի վերհանմանը, համապատասխան գործողությունների մշակմանը։ Այդուհանդերձ, պետք է նշել, որ համապատասխանության գնահատումն ինքնին բավականին ծավալուն և երկարաժամկետ գործընթաց է և դրա շրջանակում կարելի է և ցանկալի կատարել հավելյալ ուսումնասիրություններ՝ հասկանալու առանձին քաղաքական փաստաթղթերի համապատասխանությունը, լրամշակման ու արդիականացման հնարավորությունները։
· Բաղադրիչ IV. Կենսաբազմազանության ոլորտի ֆինանսական պլանավորում
Կենսաբազմազանության ոլորտի ֆինանսավորման պլանավորման մեխանիզմների բազմազանեցման գլոբալ միտումների համատեքստում անմասն չէ նաև Հայաստանի Հանրապետությունը, որտեղ ևս աշխատանքներ են տարվում՝ բացահայտելու նոր հնարավորություններ՝ թե՛ ներքին և թե՛ արտաքին։
Ի լրումն դրան, կան նաև ֆինանսական դասական մեխանիզմներ (Բացասական սուբսիդիաներ), որոնք ծառայում են տարբեր ոլորտների զարգացմանը՝ երկարաժամկետ կտրվածքով էական բացասական հետք թողնելով շրջակա միջավայրի վրա։ Տվյալ խնդիրը ևս եղել է ուսումնասիրության առարկա սույն հետազոտության շրջանակում, որին փորձագետներն անդրադարձ են կատարել բավականին հանգամանալից՝ փորձելով բացահայտել տնտեսության զարգացման հիմնական ուղղությունները, որոնք պետք է վերանայվեն խրախուսումների հատկացման տեսանկյունից։
[bookmark: _Toc217323684]ԿԱՌԳԾ-ի (2025–2030 թթ․) ֆինանսական վերլուծությունը նպատակ ունի գնահատել ռազմավարության իրականացումն ապահովելու համար պահանջվող ընդհանուր ֆինանսական ծավալները, դրանց բաշխումը, ըստ նպատակների և գործողությունների, մատնանշելով ֆինանսավորման հիմնական աղբյուրները, ինչպես նաև գնահատելով ֆինանսական բացը։
Ֆինանսական վերլուծությունը ներառում է հետևյալ հիմնական փաստաթղթերը․
· ԿԱՌԳԾ-ի ֆինանսական ծրագրի նախագիծ,
· Ծախսերի նախահաշիվ,
· Ծախսերի նկարագիր,
· Գնահատված ֆինանսական դեֆիցիտ,
· Ֆինանսական բացը լրացնելու միջոցառումների պլան։
Այս փաստաթղթերի հիման վրա իրականացվել է ԿԱՌԳԾ-ի յուրաքանչյուր գործողության ֆինանսական գնահատում՝ հիմնվելով իրականացման ժամանակացույցի, պատասխանատու մարմինների, ֆինանսավորման աղբյուրների, ինչպես նաև վերլուծված ոլորտային ընթացիկ ծրագրերի և դրանց բյուջեների վրա։
ԿԱՌԳԾ-ի միջոցառումների ֆինանսական գնահատման հիման վրա ձևավորվել է ծախսերի նախահաշիվ, որը ներկայացնում է գործողությունների համախառն արժեքը՝ ըստ ծրագրային բաղադրիչների։ Հաշվի առնելով բաց հասանելի տվյալների խիստ սահմանափակ աղբյուրները՝ կարելի է միանշանակ ասել, որ փորձագետների կողմից կատարվել է հսկայածավալ աշխատանք, այդուհանդերձ, այն ենթակա է հավելյալ վերլուծության և առավել մանրակրկիտ հաշվարկների։
Ֆինանսավորման հիմնական աղբյուրներն են՝
· ՀՀ պետական բյուջե,
· Բնապահպանական նպատակային հիմնադրամներ,
· Միջազգային դոնոր կազմակերպությունների աջակցություն,
· Օրենքով չարգելված այլ միջոցներ։
Վերլուծության արդյունքում գնահատվել է ԿԱՌԳԾ-ի ընդհանուր ֆինանսական պահանջը և առկա ֆինանսավորման աղբյուրների ծածկույթի մակարդակը։ Ստացված տվյալների հիման վրա ձևավորվել է ֆինանսական դեֆիցիտի գնահատում, որը ներառում է միջոցառումների այն հատվածը, որի համար առայժմ բացակայում են ֆինանսավորումն ապահովող աղբյուրներ։
Հաշվի առնելով այս իրողությունը՝ վերլուծության մեջ ներկայացվել են մի շարք ֆինանսական մեխանիզմներ, լուծումներ և գործիքներ, որոնք միտված են՝ լրացնելու դիտարկվող դեֆիցիտը և ապահովելու ԿԱՌԳԾ-ի համար անհրաժեշտ ֆինանսական միջոցների հոսքը։ Այդ լուծումները ներառում են ինչպես պետական-մասնավոր գործընկերության ձևաչափեր, այնպես էլ միջազգային դոնոր կազմակերպությունների, բնապահպանական հիմնադրամների և մասնավոր ներդրողների ներգրավում։ Այս համալիր մոտեցումը հնարավորություն կտա մեղմելու պետական բյուջեի վրա գործող ֆինանսական ճնշումը և միևնույն ժամանակ ապահովելու բնապահպանական նպատակների համար կենսականորեն կարևոր ֆինանսավորումը։ 
Ֆինանսական վերլուծությունը հիմք է ծառայում ԿԱՌԳԾ-ի իրականացման ծրագրային բյուջեների ձևավորման, պետական և միջազգային ֆինանսավորման համակարգման և կայուն ֆինանսական կառավարման մեխանիզմների ներդրման համար։



[bookmark: _Toc217323685]5. ԿԱՌԳԾ-ի շրջանակում գործող մոնիթորինգային համակարգի գնահատման և բարելավման մեթոդաբանությունը

Սույն ենթաբաժնի նպատակն է տալ հակիրճ նկարագրություն այն հիմնական քայլերի ու մոտեցումների, որոնց հիման վրա պետք է վերլուծվի մոնիթորինգային համակարգերը։ Ի լրումն դրան՝ զեկույցի համապատասխան բաժնում նախատեսված՝ ըստ պահանջվող ձևաչափի, տրվում է նաև առկա մոնիթորինգային համակարգերի վերաբերյալ հակիրճ տեղեկություն։

[bookmark: _Toc217323686]5.1. ԿԱՌԳԾ-ի շրջանակում գործող մոնիթորինգային համակարգի գնահատման և բարելավման մեթոդաբանությունը
Ընդհանուր առմամբ, մոնիթորինգային համակարգի գնահատման և բարելավման մեթոդաբանությունը միտված է ձևավորելու միասնական, ինտեգրված և կայուն ազգային մոնիթորինգային համակարգ, որը կապահովի ԿԱՌԳԾ-ի թիրախների իրականացման հստակ գնահատում և հավաստի հաշվետվողականություն՝ համահունչ գլոբալ պահանջներին։
ԿԱՌԳԾ-ի շրջանակում գործող մոնիթորինգային համակարգի գնահատման և բարելավման համար անհրաժեշտ փաստաթղթավորվող հիմնական տեղեկատվությունը ներառում է․
ա. Ցուցիչի անվանումը,
բ. Տվյալների հավաքագրման և ցուցիչի կազմման համար պատասխանատու գործակալությունները,
գ. Ցուցիչի տվյալների աղբյուրները և հաշվարկման մեթոդը,
դ. Ցուցիչը ստեղծելու համար համապատասխան անձնակազմի կամ կազմակերպության կարողությունների զարգացման ցանկացած անհրաժեշտություն։
Համաձայն նշված քայլերի նախատեսվում է հետևյալ փուլերը՝
1.	Առկա վերլուծությունների և քարտեզագրման վերանայում – պետք է կատարվի տվյալների հավաքագրող պետական, գիտական և հասարակական հաստատությունների քարտեզագրման վերանայում և արդիականացում՝ ներառելով նոր դերակատարներ և ինստիտուցիոնալ գործառույթների հստակեցում։ Բոլոր այս ուսումնասիրությունները պետք է կատարվեն քաղաքական դաշտի համատեքստում։ Ոլորտային իրավական դաշտն ու ինստիտուցիոնալ համակարգը հաշվի առնելով պետք է տարվեն հաջորդիվ գնահատումները։ 
2.	Բացերի և խոչընդոտների լրամշակված վերլուծություն – վերանայվելու և համալրվելու է տվյալների բացերի գնահատումը՝ ընդգծելով ինստիտուցիոնալ համակարգման, տվյալների հոսքերի և մատչելիության խնդիրները։ Վերլուծությունը կիրականացվի շահակիցների ներգրավմամբ՝ քննարկումների և աշխատանքային հանդիպումների միջոցով։
3.	Ցուցիչների ընտրության և կիրառման գնահատում – կգնահատվեն գործող և պոտենցիալ ցուցիչները՝ իրագործելիության, տվյալների հասանելիության և համադրելիության տեսանկյունից՝ համաձայն Կունմին–Մոնրեալի ԿԳՇ-ի մոնիթորինգային շրջանակի։
4.	Հաշվետվողականության և տվյալների կառավարման մեխանիզմների վերանայում – կքննարկվեն ընթացիկ և միջանկյալ հաշվետվությունների ձևաչափերը, կառույցների միջև տվյալների փոխանակման մեխանիզմները, ինչպես նաև վերլուծական կարողությունների ամրապնդման կարիքները։
5.	Կարողությունների զարգացման և վերապատրաստման ծրագրերի մշակումը – կձևավորվեն և կիրականացվեն նպատակային վերապատրաստումներ տարբեր խմբի շահակիցների համար՝ ուղղված հետևյալ նպատակներին՝
· Բարձրացնել շահակիցների գիտակցությունը այն մասին, թե ինչ տվյալներ պետք է հավաքագրվեն՝ ըստ ընտրված և մշակված ցուցիչների,
· Զարգացնել հմտություններ՝ հաշվետվողականություն ապահովելու համար իրենց ունեցած տվյալներով,
· Ստեղծել ընդհանուր ըմբռնում տվյալների հավաքագրման մեթոդաբանության, վերլուծության և ներկայացման ձևաչափերի վերաբերյալ։
Վերապատրաստման գործընթացները կնախատեսեն թեմատիկ ուղղություններ, մասնակցային մոտեցում և կիրառական ուսուցում՝ պետական, ակադեմիական և հասարակական կառույցների ներգրավմամբ։
6.	Առաջարկությունների համակարգման և հաստատման փուլ – արդյունքների հիման վրա մշակվելու են առաջարկություններ՝ ուղղված մոնիթորինգային համակարգի կատարելագործմանը, ցուցիչների համակարգի համապատասխանեցմանը և կարողությունների զարգացման շարունակականությանը։

Ցուցիչի և դրա զարգացման կարիքների ավելի մանրամասն նկարագրությունը տրված է «Guidance for developing plans for national monitoring systems in support of the Kunming-Montreal Global Biodiversity Framework» ուղեցույցի Ե բաժնում ներկայացված տեխնիկական բնութագրերի թերթիկի միջոցով։
Ըստ այդմ, կատարվում է համակարգի բացերի վերհանում և բարեփոխումների պլանավորում։

[bookmark: _Toc217323687]5.2. ԿԱՌԳԾ-ի շրջանակում գործող մոնիթորինգային համակարգի նկարագրությունը (Description of monitoring system) և բարելավման ուղիների առաջարկները
 Այն ենթադրում է Ազգային ռազմավարությամբ և գործողությունների ծրագրով սահմանված թիրախների կիրարկման մակարդակի մշտադիտարկման համատեքստում ազգային մակարդակում առկա տվյալների և գիտելիքների, ինչպես նաև ինստիտուցիոնալ մոնիթորինգի համակարգերի բացերի գնահատման վերաբերյալ հետազոտության առաջարկների հիման վրա ձևավորված համակարգի հակիրճ ներկայացում։

ա) ԿԱՌԳԾ-ի աշխատանքների շրջանակում մշակված մոնիթորինգային համակարգի նկարագիրը 
Ծրագրի համար հիմք է ընդունվել Կունմին-Մոնրեալի ԿԳՇ-ի CBD/COP/15/L.27 «Պլանավորման, մոնիթորինգի, հաշվետվությունների և վերանայման մեխանիզմներ» որոշման[footnoteRef:4] մեջ նշվող ազգային հաշվետվողականության պահանջները։ [4:  https://www.cbd.int/doc/c/e0b8/a1e2/177ad9514f99b2cff9b251a2/cop-15-l-27-en.pdf] 

Ծրագրում տեղ գտած գործողությունները բխում են ազգային ռազմավարությամբ և գործողությունների ծրագրով սահմանված թիրախների կիրարկման մակարդակի մշտադիտարկման համատեքստում ազգային մակարդակում առկա տվյալների և գիտելիքների, ինչպես նաև ինստիտուցիոնալ մոնիթորինգի համակարգերի բացերի գնահատման վերաբերյալ հետազոտության արդյունքներից։
ԿԱՌԳԾ-ի մշակման աշխատանքների շրջանակում կատարվել է մոնիթորինգային համակարգերի հանգամանալից վերլուծություն, արդյունքում՝ նկարագրվել է այն իրատեսական կառուցվածքը, որը թույլ է տալիս պատկերացում կազմել ԿԱՌԳԾ-ի առաջընթացի ու իրականացման աստիճանի մշտադիտարկման համար պահանջվող տվյալների և դրանց տրամադրող կազմակերպությունների շրջանակը։ 
Համակարգի ստեղծմանն ուղղված՝ կատարվել են հետևյալ կարևոր և հանգուցային քայլերը․
1.	Վեր են հանվել անհրաժեշտ նյութեր և պատրաստվել է ճանապարհային քարտեզ՝ մոնիթորինգի համակարգի գործողությունների ծրագիր մշակելու համար,
2.	Սահմանվել են ցուցիչներ ԿԱՌԳԾ-ի յուրաքանչյուր նպատակի, թիրախի կամ գործողության համար (համապատասխանաբար առաջընթացի կամ իրականացման),
3.	Յուրաքանչյուր ցուցիչի համար մշակվել է տեխնիկական բնութագրերի թերթիկ և իրականացման ծրագիր՝ համաձայն գլոբալ ուղեցույցների,
4. 	Կազմվել է ազգային մոնիթորինգի համակարգի գործողությունների ծրագիր ԿԱՌԳԾ-ի բոլոր նպատակների և ցուցիչների համար։
Աշխատանքի շրջանակում որոշակիացվել է հիմնական ցուցիչների ցանկը, որոնք պետք է ծառայեն յուրաքանչյուր թիրախի մասով տվյալների հավաքագրմանը ու վերլուծությանը։ Մասնավորապես՝ ազգային լրացուցիչ բաղադրիչներն ու ցուցիչներն ընտրվել են խստորեն հենվելով ազգային առանձնահատկությունների վրա, այդ թվում՝ քաղաքական միջավայրը, ինստիտուցիոնալ համակարգը, տվյալների հավաքագրման, պահպանման և տարածման գործող պրակտիկաները, ինչպես նաև որոշ մշակութային առանձնահատկություններ։ Ինստիտուցիոնալ համակարգը դարձել է առավել մանրամասն վերլուծության առարկա՝ առանձնացնելով այն հիմնական կազմակերպությունների շրջանակը, որոնք զբաղվում են տվյալների հավաքագրմամբ, վերլուծությամբ կամ ընդհանուր առմամբ դրանց տնօրինմամբ: Որոշակի չափով գնահատվել է տվյալների հավաստիության խնդիրը, թեև այն բավականին վիճելի է և պահանջում է հավելյալ վերլուծություններ։ Տվյալների փոխանակման սխեմաները նկարագրված են մասնակի՝ ուրվագծելով հիմնական ուղիները։
ԿԱՌԳԾ-ն ունի երկու տեսակի ցուցիչներ.
· Առաջընթացի կամ ազդեցության ցուցիչներ՝ նպատակի, թիրախի կամ արդյունքի ուղղությամբ առաջընթացի մակարդակը չափելու համար,
Իրականացման կամ գործունեության ցուցիչներ, որոնք հնարավորություն են տալիս գնահատելու՝ իրականացվել են արդյոք նախատեսված գործողությունները։ Վերջիններս վերաբերում են գործողությունների պլանի յուրաքանչյուր քայլին՝ ըստ կատարման փաստի:Ազգային մոնիթորինգային համակարգը երկուսն էլ ներառում է։ 
բ) Մոնիթորինգային համակարգի ընդհանրական և թեմատիկ խնդիրները 
Համաձայն վերլուծության արդյունքների՝ մոնիթորինգային համակարգի վերաբերյալ կարելի է առանձնացնել հետևյալ ընդհանրական խնդիրները․
· Կենսաբազմազանության փոփոխությունների միտումների մշտադիտարկումը և դրանց ներառումը ռազմավարական փաստաթղթերում ու ոլորտային քաղաքականություններում սահմանափակվում է քանակական և որակական տվյալների պակասով,,
· Տարբեր շահակիրների միջև տվյալների փոխանակման սահմանափակումները խոչընդոտում են կենսաբազմազանության պահպանության արդյունավետության բարձրացմանը,
· Հայաստանում տվյալների կենտրոնացված և համակարգված կառավարման բացակայությունը բացասաբար է անդրադառնում կենսաբազմազանության պահպանության և կառավարման գործընթացների վրա,
· Մոնիթորինգային համակարգերի բացակայությունը սահմանափակում է ազգային հաշվետվողականությունը միջազգային մակարդակում՝ խոչընդոտելով ստանձնած պարտավորությունների արդյունավետ իրագործմանը,
· Ժամանակակից տեխնոլոգիաների սահմանափակ ներդրումն ու կիրառումը, ինչպես նաև մասնագիտական ռեսուրսների և հմտությունների սահմանափակումները խոչընդոտում են կենսաբազմազանության մոնիթորինգի արդյունավետությանը և տվյալների որակի բարելավմանը,
· Կախված առանձին ծրագրերի նպատակներից, պահանջներից, ինչպես նաև ներգրավված փորձագետների նախընտրություններից ու հմտություններից՝ տվյալների հավաքագրման համար հաճախ օգտագործվում են տարբեր մեթոդներ, մոտեցումներ և գործիքակազմեր,
· Բնության հատուկ պահպանվող տարածքների և անտառտնտեսությունների կառավարման պլաններում կենսաբազմազանության մոնիթորինգի պլանները կամ գործողություններ հիմնականում բացակայում են,
· Անհավասար են բաշխվում նաև մարդկային և ֆինանսական ռեսուրսները, ինչն էլ խոչընդոտում է համապարփակ միասնական համանման տվյալների ազգային շտեմարանների ստեղծմանը,
· Անորոշ է, թե կառույցը պետք է ստանձնի վերլուծական կենտրոնի գործառույթը՝ ապահովելով ստացված տվյալների համակարգումը և մշակումը, ինչպես նաև արդյունքների տրամադրումը ՀՀ ՇՄՆ-ին և այլ շահագրգիռ գերատեսչություններին,Կենսաբազմազանության տվյալների կառավարումը ենթադրում է բարդ մարտահրավերներ, որոնք առնչվում են ազգային անվտանգության և կիբերանվտանգության հարցերին։ Թեև տվյալների բաց փոխանակումը կարևոր է արդյունավետ պահպանման և միջազգային պարտավորությունների կատարման համար՝ որոշ տեղեկություններ պահանջում են զգուշավոր մշակում՝ հաշվի առնելով ազգային անվտանգության հետ կապված ռիսկերը, օրինակ` հազվագյուտ և անհետացող տեսակների, ռազմական օբյեկտների, անդրսահմանային տարածքների շրջակա միջավայրի տվյալների, ջրային ռեսուրսների, կրիտիկական էկոհամակարգերի և այլ նմանաբնույթ տվյալների վերաբերյալ։ 

Առավել թեմատիկ խնդիրների շարքում պետք է նշվեն․
· Բազմաթիվ տեսակների, էկոհամակարգերի վերաբերյալ դեռևս առկա են տվյալների անբավարարություն։ Հայաստանի շատ տարածքներում բացակայում են էկոհամակարգերի և բուսականության համապարփակ և արդիական քարտեզները,
· Կենսառեսուրսների տվյալներում մեծ բաց է հատկապես բուսական ռեսուրսների պոտենցիալ ծավալների գնահատումը, կենսապաշարների և դրանց օգտագործման ծավալների գնահատումը, որը կապահովի կայուն օգտագործում և կառավարում,
· Գենետիկական ռեսուրսների վերաբերյալ տվյալների հավաքագրման համար առկա են թե՛ տեսակային, թե՛ ենթակառուցվածքային, թե՛ մեթոդաբանական և տեխնոլոգիական, թե՛ իրավական բացեր, որոնք ենթադրում են արմատային բարեփոխումներ և զգալի ներդրումներ,
· Հայաստանում առանձին տեսակների, էկոհամակարգերի և դրանց խմբերի վերաբերյալ հաճախ կան չհամակարգված և անհամադրելի, բայց բավականին մեծ թվով տվյալներ։ Միաժամանակ, դրանց միտումների, սպառնալիքների, ազդեցությունների և փոխհարաբերությունների վերաբերյալ տվյալներն էականորեն պակաս են։
Ներկայում անհրաժեշտ է փաստել, որ մոնիթորինգային միասնական և ամբողջական համակարգը դեռևս գտնվում է ձևավորման վաղ փուլում։ Ազգային ռազմավարությամբ և գործողությունների ծրագրով սահմանված թիրախների իրականացման մակարդակի մշտադիտարկման համատեքստում՝ ազգային մակարդակում առկա տվյալների և գիտելիքների, ինչպես նաև ինստիտուցիոնալ մոնիթորինգի համակարգերի բացերի գնահատման վերաբերյալ հետազոտությունը պատրաստվել է միայն վերջերս և դեռևս լիարժեքորեն կյանքի չի կոչվել:Պետական կառույցներից տվյալների հավաքագրման և մշտադիտարկման գործում առանցքային դերակատարում ունեն Շրջակա միջավայրի նախարարության ենթակայության տակ գործող «Հիդրոօդերևութաբանության և մոնիթորինգի կենտրոն» ՊՈԱԿ-ը, որտեղ գործում է կենսաբազմազանության մոնիթորինգի խումբ, նաև Վիճակագրության կոմիտեն։ Այս կառույցներում է հավաքագրվում տվյալների մեծ մասը, որը վերաբերում է պետական մակարդակով կենսաբազմազանության ու էկոհամակարգերի մշտադիտարկմանը: Չնայած տվյալները հավաքագրվում են պարբերաբար և ընդգրկում են ամբողջ հանրապետությունը, այնուամենայնիվ, դրանք դեռևս չեն ապահովում իրավիճակի ամբողջական պատկերը։ Որոշակի տեղեկատվություն հավաքագրվում է նաև «Հայանտառ» ՊՈԱԿ-ում, նաև բնության հատուկ պահպանվող տարածքների կողմից, սակայն այս տվյալները սովորաբար ունեն տեղային բնույթ և սահմանափակվում են միայն տվյալ պահպանվող տարածքի շրջանակներով։
Բուսական և կենդանական տեսակների, էկոհամակարգերի և էկոհամակարգային ծառայությունների վերաբերյալ տվյալների երկարաժամկետ հավաքագրումն իրականացվում է հիմնականում գիտակրթական հաստատությունների և մի շարք հասարակական ու միջազգային կազմակերպությունների կողմից, ինչպիսիք են՝ Բնության համաշխարհային հիմնադրամի հայաստանյան մասնաճյուղը (WWF-Armenia), Գերմանիայի բնության պահպանության միության հայաստանյան մասնաճյուղը (NABU), Վայրի բնության և մշակութային արժեքների պահպանման հիմնադրամը (FPWC) և այլն:
Կարևոր է նշել, որ բոլոր շահակիցների կողմից հավաքագրվող տվյալների զգալի մասը քանակական տվյալներ են, իսկ որակական տվյալները հավաքագրվում են հիմնականում գիտական կազմակերպությունների կողմից, այն էլ միայն որոշակի ուղղվածությամբ ուսումնասիրությունների համար։
Կենսառեսուրսների գնահատման և կայուն կառավարման վերաբերյալ տվյալների բացը զգալի է։
Կենսառեսուրսներից կանոնավոր կերպով տեղեկատվություն հասանելի է միայն արդյունագործական որսի կենդանիների վերաբերյալ։
Հայաստանում ներկայում գործում են սերմերի 7 գենբանկեր, որոնք ունեն տարբեր թիրախային տեսակների ուղղվածություն՝ հիմնականում մշակաբույսեր և նրանց վայրի ցեղակիցներ։ Եվ միայն ՀՀ ԳԱԱ Ա․ Թախտաջյանի անվան բուսաբանության ինստիտուտի գենետիկական բանկն է ուղղված բացառապես վայրի բույսերի պահպանմանը։
Բնական պայմանների, հատկապես ջրերի, օդերևութաբանական և հողերի և դրանց վիճակի վերաբերյալ տվյալների զգալի մասը հավաքագրվում է «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից, որն ընդգրկում է ամբողջ հանրապետությունը և ունի պարբերական բնույթ։ Տվյալների որոշակի մաս հավաքագրվում են նաև գիտակրթական հաստատություններում, ինչպիսիք են Երևանի պետական համալսարանը, ՀՀ ԳԱԱ Էկոլոգոնոսֆերային հետազոտությունների կենտրոնը, Հայաստանի ազգային պոլիտեխնիկական համալսարանը, ՀՀ ԳԱԱ կենդանաբանության և հիդրոէկոլոգիայի գիտական կենտրոնը, Հ. Պետրոսյանի անվան հողագիտության, ագրոքիմիայի և մելիորացիայի գիտական կենտրոնը և այլ կազմակերպություններ։ Այս տվյալները, սակայն, նման են մյուս տվյալներին. մասնատված են, ունեն մեթոդաբանական տարբերություններ և հասանելիության առումով սահմանափակումներ ։
Անտառապատման, էկոհամակարգերի, մասնավորապես ջրաճահճային և անտառային վերականգման աշխատանքներին առնչվող տվյալների (օրինակ՝ տարածքում հանդիպող բնական էկոհամակարգեր, ֆլորայի և ֆաունայի կազմ, վերականգման/անտառապատման համար օգտագործվող տեսակներ, էկոհամակարգի վիճակը, սպառնալիքները բնական պայմանները և այլն) համակարգումն իրականացվում է «Հիդրոօդերևութաբանության և մոնիթորինգի կենտրոն» և «Հայանտառ» ՊՈԱԿ-ների կողմից՝ տեղական համայնքների հետ համագործակցությամբ։ Որոշակի տվյալների խումբ հավաքագրվում է այն կազմակերպությունների կողմից, որոնք ուղղակիորեն ներգրավված են տվյալ աշխատանքներում։
Թափոնների վերաբերյալ տվյալները Հայաստանի համար հավաքագրվում են սահմանափակ ծավալով և հիմնականում թիրախային ուղղվածությամբ։ Առավելապես հասանելի են տվյալներ կենցաղային թափոնների վերաբերյալ, որոնք տեղափոխվում են աղբավայրեր։
Տվյալների առանձին խումբ են ձևավորում կենսաբազմազանության, դրա ռիսկերի, կախվածությունների և ազդեցությունների վերաբերյալ տվյալները, որոնք հավաքագրվում են բացառապես մասնավոր սեկտորը ներկայացնող կազմակերպությունների կողմից: Այս տվյալները շատ կարևոր են ԿԳՇ չափանիշներով թիրախներին հասնելու և կայուն գործունեությունն ու կառավարումն ապահովելու համար, սակայն ներկայում Հայաստանում շատ քիչ են այն կազմակերպությունները, որոնք հավաքագրում են նմանօրինակ տեղեկություն: Այս ոլորտի հիմնական դերակատարներն են հանքարդյունաբերական ընկերությունները, որոնք ունեն համապատասխան ստորաբաժանումներ, սակայն հավաքագրված տվյալները հասանելի չեն կազմակերպությունից դուրս, և պատկերացում չկա դրանց բնույթի (քանակական և որակական) և ծավալների մասին: Բացի դրանից՝ այս կազմակերպությունները կազմում են միայն մասնավոր սեկտորի մի մասը, իսկ մյուս ընկերություններում հավաքագրվող տվյալների վերաբերյալ տեղեկատվությունը գրեթե բացակայում է։ Հարկ է նշել նաև, որ կազմակերպություններն անհրաժեշտության դեպքում նմանաօրինակ տվյալների հավաքագրման և վերլուծության համար կարող են համագործակցել արտաքին կառույցների հետ, սակայն տվյալները մնում են միայն որպես պատվիրատու կազմակերպության սեփականություն, իսկ դրանց հավաստիությունը մնում է ցածր։ Բացի այն, որ մեծ բաց կա հավաքագրվող տվյալների վերաբերյալ, խիստ սահմանափակ են նաև այս շահակիրների կողմից ներկայացվող կայունության հաշվետվությունները, որոնք ընդգրկում են կենսաբազմազանության և հարակից ոլորտների վերաբերյալ վերլուծություններ։
Շրջանաձև տնտեսությանը և պատասխանատու հանքարդյունաբերությանը առնչվող մի շարք հետազոտություններ իրականացվել Հայաստանի ամերիկյան համալսարանի Յակոբեան բնապահպանական կենտրոնում։ Թեև հետազոտությունները չեն իրականացվում պարբերաբար, այնուամենայնիվ դրանք վկայում են կենտրոնում առկա բարձր կարողությունների մասին՝ ուղղված մասնավոր ընկերությունների և համայնքների գործունեության գնահատմանը, ինչպես նաև ֆինանսական և տնտեսական բաղադրիչներով տվյալների հավաքագրմանը, որոնք անհրաժեշտ են ԿԱՌԳԾ-ի համապատասխան թիրախների իրականացման համար: Ոլորտում գործում են նաև խորհրդատվական մասնավոր ընկերություններ (օրինակ՝ ՍՈԼՅՈԻՏՈՆ ՍՊԸ և այլն), որոնք ունեն մասնագիտական կարողություններ տվյալների հավաքագրման և վերլուծության առանձին թիրախների իրականացման համար: Ազգային մակարդակում առկա տվյալների և դերակատարների համալիր վերլուծությունը, որ կատարվել է ԿԱՌԳԾ-ի մշակման աշխատանքների շրջանակում, ներկայացնում է առանձին դերակատարների նկարագիրը, դրանց ընդհանրական կարողությունները և հավանական դերը, որը, այդուհանդերձ, չունի սխեմատիկ արտացոլում, ցույց չի տալիս յուրաքանչյուր թիրախի կամ ցուցիչի մասով ներդրման չափը, հնարավորությունները և ամենակարևորը՝ տվյալների հավաքագրման կոնկրետ ձևաչափերը։ Հետևաբար, հաշվի առնելով այս հանգամանքները, անհրաժեշտ է փաստել, որ համակարգը դեռևս շատ ճանապարհ ունի անցնելու մինչև լիարժեք կայացումը։ Ավելին՝ ներկայում առկա են էական բացեր, մասնավորապես՝ առանձին ցուցիչների մասով ապահովելու որակյալ և հավաստի հաշվետվողականություն և, ի վերջո, հստակ կարգավորումներ: Ըստ էության՝ ցուցիչներին բավարարելու համար, առաջին տարիներին շատ տվյալներ պետք է ձեռք բերվեն միջազգային կամ գլոբալ շտեմարաններից։ Անհրաժեշտ է նաև դրանց համախմբել ու մշակել մեկ կառույցում, որը սկզբունքորեն դեռ առանձնացված չէ։
[bookmark: _heading=h.3uur275022cg]գ) Համակարգի լրամշակման հետագա առաջարկվող քայլերը
Մոնիթորինգի համակարգի գործողությունների ծրագրի սահմաններում յուրաքանչյուր ցուցիչի համար խորհուրդ է տրվում մշակել իրականացման պլան։ Ցուցիչի իրականացման պլանների բաժինները և բովանդակությունը կախված կլինեն յուրաքանչյուր գործակալության կարիքներից և գործելակերպից, այդուհանդերձ, ընդհանրական կարգավորումը պետք է վերաբերի տվյալ հավաքագրող ու տրամադրող և դրանց համակարգմամբ ու մշակմամբ զբաղվող բոլոր կառույցներին։ 
Առաջարկվում է, որ ծրագիրը ներառի վերջինիս իրականացման համար պատասխանատու գործակալության հստակ սահմանումը, գործողությունների ժամանակացույցը, ռեսուրսների կարիքները, ծախսերը և ֆինանսավորման հայթայթման եղանակը։ Այս ծրագիրը կարող է անդրադառնալ ցուցիչների տեխնիկական բնութագրերի թերթիկի բաժիններում նշված բացթողումները լրացնելու եղանակներին։ 
Ծրագրի մշակմանն ընդառաջ կարիք կա իրականացնել հիմնական շահակիր կողմերի / դերակատարների առանձնացման ու կարողությունների զարգացման կոնկրետ գործողություններ, մասնավորապես հետևյալ ուղղություններով․
· Օգնելու հասկանալ և սահմանել, թե թիրախի որ տարրերը պետք է չափվեն,
· Նույնականացնել համապատասխան տվյալների աղբյուրները և գնահատել դրանց համապատասխանությունը,
· Հաշվի առնել պոտենցիալ կամ առաջարկվող ցուցիչների համապատասխանությունը, այդ թվում՝ մոնիթորինգի շրջանակում նշվածների,
· Գնահատել ռեսուրսների կարիքները։
Գործողությունների ծրագիրը, որը սահմանում է ազգային մոնիթորինգի համակարգի կազմակերպչական և գործունեության ժամանակացույցը, կարող է ներառել նաև հետևյալ տեղեկությունը.
· Ազգային մոնիթորինգի համակարգը և գործողությունների ծրագրի իրականացումը համակարգող առաջատար մարմինը,
· Մոնիթորինգի համակարգում ներգրավված պետական ​​​​մարմինների և ոչ պետական ​​​​գործիչների դերերն ու ռեսուրսների պահանջները,
· Տվյալների հավաքագրման մեթոդները, պարբերականությունը և միջանկյալ հաշվետվողականության համար պահանջվող կարգավորումները,
· Պահանջվող կարողությունները և ռեսուրսները, ինչպես նաև ծախսերի և ֆինանսավորման աղբյուրների լուծումը։
Ի լրումն դրան, պետք է սահմանել նաև հետևյալը․
· Երբ և ինչպես սահմանել և ստեղծել ցուցիչներ այն թիրախների և այն տարրերի համար, որոնք դեռևս չունեն հաստատված ցուցիչներ,
· Ինչպես սահմանել ցուցիչը դեռևս մշակման փուլում գտնվող նպատակների համար՝ ծախսերի հաշվարկներով և ֆինանսավորման աղբյուրներով: 
Եթե անհրաժեշտ է մշակել կամ ընտրել նոր ցուցիչ, իրականացման պլանը կարող է սկսվել թիրախի ոլորտի փորձագետների և շահագրգիռ կողմերի հավաքագրմամբ։
Ազգային հաշվետվությունների ցուցիչները պետք է օգտագործվեն ազգային - որոշումների պլանավորման կայացմանը նպաստելու և կենսաբազմազանության հետ կապված այլ միջազգային կոնվենցիաների և բազմակողմ համաձայնագրերի վերաբերյալ հաշվետվություններ կազմելու համար: Հետևաբար, որոշ ցուցիչների մշակումը կարող է արդեն իսկ լինել տեղեկատվական համակարգի մաս՝ տվյալ թեմայի վերաբերյալ տվյալներ և վերլուծություններ տրամադրելու համար, ինչպիսիք են պահպանվող տարածքների համակարգի պլանավորումը և հաշվետվությունը կամ ինվազիվ տեսակների դեմ պայքարի ռազմավարությունը: Հետևաբար, ցուցիչների իրականացման պլանը կարող է լինել ցուցիչի վերնագրի և դրա կողմից չափվող նպատակի վերաբերյալ ավելի լայն աշխատանքային ծրագրի մաս:
Մոնիթորինգի համակարգի գործողությունների ծրագիրը պետք է նաև ունենա ավելի լայն նպատակներ, քան ցուցիչների ստեղծումը, և յուրաքանչյուր ազգային թիրախի համար ներառելով նպատակի պլանավորմանը, իրականացմանը և մոնիթորինգին աջակցելու համար ընթացիկ և ցանկալի վերլուծությունների բացահայտումը:
Մոնիթորինգի համակարգի գործողությունների ծրագիրը նաև կարող է ենթադրել.
· Ազգային մոնիթորինգի համակարգի բարեփոխումների պլանավորման համակարգողի որոշում,
· Աշխատանքային խմբի կամ համակարգման մեխանիզմի ձևավորում։ 
Թիմը կամ աշխատանքային խումբը կարող է ներառել պետական մարմինների, ակադեմիական հաստատությունների, հասարակական կազմակերպությունների (ՀԿ), քաղաքացիական հասարակության, մասնավոր հատվածի և տեղական համայնքների (ՏՀ) ներկայացուցիչներ, որոնք պատասխանատու են տեղեկատվության հավաքագրման և տրամադրման համար՝ Կենսաբազմազանության մասին կոնվենցիայի և կենսաբազմազանության հետ կապված այլ բազմակողմանի համաձայնագրերի իրականացման և հաշվետվությունների պատրաստման աջակցման նպատակով: Մոնիթորինգի համակարգի գործողությունների ծրագրավորման աշխատանքային խումբը կամ համակարգման մեխանիզմը կարող է նաև սահմանել, թե որոնք կլինեն ազգային մոնիթորինգի համակարգի հաջողության չափանիշները: 
Որոշ հիմնական ցուցիչների համար կարող է անհրաժեշտ լինել ազգային մակարդակի վրա գլոբալ տվյալների ստուգման և օգտագործման հնարավորությունների գնահատում։ Գլոբալ տվյալների համատեքստում կա նաև համապատասխանեցման և վավերացման անհրաժեշտություն, որպեսզի տվյալ աղբյուրն ազգային կառավարությունների կողմից համարվի ընդունելի ազգային հաշվետվությունների համար: Այն, ըստ էության, ևս պետք է հաստատի աշխատանքային խումբը կամ համակարգման մեխանիզմը։
Կիբերանվտանգության խնդիրները տվյալների կառավարմանն ավելացնում են բարդության ևս մեկ մակարդակ։ Կենսաբազմազանության և հարակից ոլորտների թվային տվյալների շտեմարանները և ազգային մոնիթորինգային համակարգը պետք է պաշտպանված լինեն չարտոնված մուտքից՝ միաժամանակ ապահովելով օրինական օգտատերերի հասանելիությունը։ Հասանելիության բազմաշերտ համակարգերի ներդրումը, փոխանակման կանոնակարգերի մշակումը, ըստ ազգային անվտանգության առաջնահերթությունների, կարող են ապահովել զգայուն տեղեկատվության պաշտպանվածությունը՝ միաժամանակ ապահովելով տվյալների թափանցիկությունն ու օգտատերերի անվտանգությունը։
Այս ամենը պահանջում է տվյալների ինքնիշխանության մանրակրկիտ դիտարկում, հատկապես այն դեպքում, երբ գործ ունեն անդրսահմանային էկոհամակարգերի և տեսակների հետ։ Անհրաժեշտ է մշակել ապահով տվյալների փոխանակման արձանագրություններ, որոնք համահունչ կլինեն ազգային անվտանգության շրջանակներին և կենսաբազմազանության պահպանման միջազգային պարտավորություններին։ Որոշակի կարգավորումներ և սկզբունքներ պետք է սահմանվեն հենց աշխատանքային խմբի կամ համակարգման մեխանիզմի կողմից։





[bookmark: _Toc217323688][bookmark: _Toc217323689]6. Վերոնշյալ գործողությունների հիման վրա կազմված վերլուծական նյութ
II.	Թարմացված կամ վերանայված կենսաբազմազանության ազգային ռազմավարության և գործողությունների ծրագրի կարգավիճակը՝ համահունչ Կունմին-Մոնրեալի Գլոբալ կենսաբազմազանության շրջանակին։
	1.
	Ձեր երկիրը վերանայե՞լ կամ թարմացրե՞լ է իր ազգային կենսաբազմազանության ռազմավարությունն ու գործողությունների ծրագիրը՝ համահունչ ԿԳՇ-ին։
	☒ Այո
☐ Ոչ
☐ Ընթացքի մեջ է
Եթե ​​պատասխանը «ոչ» է կամ «ընթացքի մեջ է», խնդրում ենք նշել կենսաբազմազանության ազգային ռազմավարության և գործողությունների ծրագրի վերանայման կամ թարմացման ավարտի սպասվող ամսաթիվը։______________________________________

	2.
	Արդյո՞ք Ձեր երկիրը ներգրավել և մասնակցության հնարավորություն է ապահովել շահագրգիռ կողմերի համար՝ ազգային կենսաբազմազանության ռազմավարության և գործողությունների ծրագրի վերանայման կամ թարմացման գործընթացում։

	☒ Այո
☐Ոչ
☐ Եթե ​​պատասխանը «այո» է, խնդրում ենք ընտրել հետևյալից մեկը (Առաջարկվող ցանկ). 
· Կանայք
· Երիտասարդներ
· Տեղական և/կամ ՏԻՄ
· Մասնավոր հատված
· Այլ շահագրգիռ կողմեր


	3.
	Արդյո՞ք Ձեր երկրի վերանայված կամ թարմացված ազգային կենսաբազմազանության ռազմավարությունն ու գործողությունների ծրագիրն ընդունվել է որպես քաղաքականություն կամ իրավական գործիք և/կամ ինտեգրվել այլ ռազմավարությունների մեջ։

	☐ Այո
☐ Ոչ
☒ Ընթացքի մեջ է
☐ Այլ
Եթե պատասխանը «ոչ» է կամ «այլ», խնդրում ենք հստակեցնել և նշել ընդունման կանխատեսվող ամսաթիվը։

______________________________________________

	4.
	Եթե 3-րդ հարցին տրված պատասխանը «այո» է, նշեք, թե ինչպես է Ձեր երկրի վերանայված կամ թարմացված ազգային կենսաբազմազանության ռազմավարությունն ու գործողությունների ծրագիրն ընդունվել։
	☐ Ընդունվել է օրենսդրությամբ կամ այլ ընթացակարգով, խորհրդարանի կողմից,
☐ Ընդունվել է նախարարների խորհրդի, նախագահի կամ վարչապետի գրասենյակի կամ համարժեք մարմնի կողմից,
☐ Ընդունվել է Շրջակա միջավայրի նախարարության կամ որևէ այլ ոլորտային նախարարության կողմից,
☐ Ինտեգրվել է աղքատության նվազեցման ռազմավարության, կայուն զարգացման ռազմավարության, ազգային զարգացման ծրագրի կամ այլ հարակից ռազմավարության կամ ծրագրի մեջ,
☐ Այլ (խնդրում ենք նշել):
______________________________________________

	5.
	Հակիրճ նկարագրեք կենսաբազմազանության ազգային մոնիթորինգի համակարգը և թե ինչպես է այն հետևում կենսաբազմազանության ազգային ռազմավարության և գործողությունների ծրագրի իրականացման առաջընթացին:
	


Կենսաբազմազանության գլոբալ շրջանակը (ԿԳՇ) կենսաբազմազանության ազգային ռազմավարությամբ և գործողությունների ծրագրի (ԿԱՌԳԾ) նպատակների ու թիրախների առաջընթացին հետևելու նպատակով ենթադրում է մոնիթորինգի գլոբալ համակարգ, որի նախատիպով առաջարկվում է ստեղծել նաև ազգային մոնիթորինգային համակարգեր։ 
Ներկայում պետք է փաստենք, որ Հայաստանում մոնիթորինգային մեկ ամբողջական և ամփոփ համակարգը դեռ վաղ ձևավորման փուլում է՝ համաձայն այն կառուցվածքի ու տրամաբանության, որ մշակվել է Կենսաբազմազանության ազգային ռազմավարությամբ և գործողությունների ծրագրի շրջանակում։ 
Հայաստանում տվյալների կենտրոնացված և համակարգված կառավարման բացակայությունը բացասաբար է անդրադառնում կենսաբազմազանության պահպանության և կառավարման գործընթացների վրա, մասնավորապես՝ պետք է փաստել, որ Հայաստանում առանձին տեսակների, էկոհամակարգերի և դրանց խմբերի վերաբերյալ հաճախ կան չհամակարգված և անհամադրելի, բայց բավականին մեծ թվով տվյալներ։ Միաժամանակ, դրանց միտումների, սպառնալիքների, ազդեցությունների և փոխհարաբերությունների վերաբերյալ տվյալներն էականորեն պակաս են։ Տվյալների անհամադրելիության խնդիրն առկա է գրեթե բոլոր թիրախների մասով, ինչը ներկայում էական դժվարություններ է ստեղծում Կենսաբազմազանության մասին կոնվենցիայի 7-րդ ազգային զեկույցի պատրաստման գործընթացում։ Այդ շրջանակում փորձ է կատարվել՝ գնահատելու ԿԱՌԳԾ-ի թիրախների համապատասխանությունը՝ անհրաժեշտության դեպքում առաջարկելով հավելյալ վերանայում։ Ըստ տրամաբանության՝ այս գործընթացն ազգային զեկույցի պատրաստման առանցքային փուլերից մեկն է։ Նրա հիմնական նպատակն է համադրել ազգային թիրախների և մոնիթորինգի համակարգը Կունմին-Մոնրեալի կենսաբազմազանության գլոբալ շրջանակի պահանջներին՝ հաշվի առնելով ազգային առանձնահատկությունները, առկա հնարավորությունները և մարտահրավերները, ինչպես նաև վերանայումից հետո հնարավոր նոր հանգամանքների ի հայտ գալը, որը կարող է պահանջել հավելյալ վերանայում: Ըստ էության՝ ցուցիչների պահանջները բավարարելու համար առաջին տարիներին անհրաժեշտ է շատ տվյալներ ձեռք բերել միջազգային կամ գլոբալ շտեմարաններից։ Բացի դրանից՝ պահանջներից մեկն է դրանք համախմբել և մշակել՝ ստեղծելով մեկ միասնական կառույց, որը ներկայում սկզբունքորեն դեռևս առանձնացված չէ։ Միաժամանակ պետք է նշել, որ ոլորտում գործում են բազմաթիվ կազմակերպություններ, որոնք ունեն տվյալների հավաքագրման ու վերլուծության տասնամյակների մշակույթ, և կարողությունների որոշակի բարելավման ու Կենսաբազմազանության գլոբալ շրջանակի պահանջներին համապատասխանեցման պարագայում կարող են կարճ ժամանակում գրանցել դրական արդյունքներ։
Պետական կառույցներից տվյալների հավաքագրման և մշտադիտարկման գործում առանցքային դերակատարում ունեն Շրջակա միջավայրի նախարարության ենթակայության տակ գործող «Հիդրոօդերևութաբանության և մոնիթորինգի կենտրոն» ՊՈԱԿ-ը, նաև ՀՀ Վիճակագրության կոմիտեն։ Այս կառույցներում է հավաքագրվում տվյալների մեծ մասը, որոնք վերաբերում են պետական մակարդակով կենսաբազմազանության ու էկոհամակարգերի մշտադիտարկմանը: Առաջինը տիրապետում է նաև բավականին մեծ ծավալի քարտեզագրական տվյալների և համապատասխան կարողություններ ունի դրանց վերլուծության համար։
Որոշակի տեղեկություն հավաքագրվում է նաև «Հայանտառ» ՊՈԱԿ-ում, նաև բնության հատուկ պահպանվող տարածքների կողմից, սակայն այս տվյալները սովորաբար ունեն տեղային բնույթ և սահմանափակվում են միայն տվյալ պահպանվող տարածքի շրջանակով։ Դրանք իրենց հերթին տրամադրում են որոշակի հաշվետվություններ վերը նշված կառույցներին։
Բուսական և կենդանական տեսակների, էկոհամակարգերի և էկոհամակարգային ծառայությունների վերաբերյալ տվյալների երկարաժամկետ հավաքագրումն իրականացվում է հիմնականում գիտակրթական հաստատությունների և մի շարք հասարակական ու միջազգային կազմակերպությունների կողմից, ինչպիսիք են Բնության համաշխարհային հիմնադրամի հայաստանյան մասնաճյուղը (WWF-Armenia), Գերմանիայի բնության պահպանության միության հայաստանյան մասնաճյուղը (NABU), Վայրի բնության և մշակութային արժեքների պահպանման հիմնադրամը (FPWC) և այլն:
Կարևոր է նշել, որ որակական տվյալները հավաքագրվում են հիմնականում գիտական կազմակերպությունների կողմից, այն էլ միայն որոշակի ուղղվածությամբ ուսումնասիրությունների համար։
Կենսառեսուրսների գնահատման և կայուն կառավարման վերաբերյալ տվյալների բացը զգալի է, որը, ըստ էության, վերաբերվում է միանգամից մի քանի ազգային թիրախի։
Կենսառեսուրսներից կանոնավորտեղեկություն հասանելի է միայն արդյունագործական որսի կենդանիների վերաբերյալ։ Դրանք հիմնականում հավաքագրվում են ՀՀ ԳԱԱ կենդանաբանության և հիդրոէկոլոգիայի գիտական կենտրոնի կողմից։
Հայաստանում ներկայում գործում են սերմերի 7 գենբանկեր, որոնք ունեն տարբեր թիրախային տեսակների ուղղվածություն՝ հիմնականում մշակաբույսեր և նրանց վայրի ցեղակիցներ։ Եվ միայն ՀՀ ԳԱԱ Ա․ Թախտաջյանի անվան բուսաբանության ինստիտուտի գենետիկական բանկն է ուղղված բացառապես վայրի բույսերի պահպանմանը։
Բնական պայմանների, հատկապես ջրերի, օդերևութաբանական և հողերի և դրանց վիճակի վերաբերյալ տվյալների զգալի մասը հավաքագրվում է «Հիդրոօդերևութաբանության և մոնիթորինգի կենտրոն» ՊՈԱԿ-ի կողմից, որն ընդգրկում է ամբողջ հանրապետությունը և ունի պարբերական բնույթ։ Տվյալների որոշակի մաս հավաքագրվում են նաև գիտակրթական հաստատություններում, ինչպիսիք են Երևանի պետական համալսարանը, ՀՀ ԳԱԱ Էկոլոգոնոսֆերային հետազոտությունների կենտրոնը, Հայաստանի ազգային պոլիտեխնիկական համալսարանը, ՀՀ ԳԱԱ կենդանաբանության և հիդրոէկոլոգիայի գիտական կենտրոնը, Հ. Պետրոսյանի անվան հողագիտության, ագրոքիմիայի և մելիորացիայի գիտական կենտրոնը և այլ կազմակերպություններ։ Այս տվյալները, սակայն, նման են մյուս տվյալներին. մասնատված են, ունեն մեթոդաբանական տարբերություններ և հասանելիության առումով սահմանափակումներ ։
Անտառապատման, էկոհամակարգերի, մասնավորապես ջրաճահճային և անտառային վերականգման աշխատանքներին առնչվող տվյալների (օրինակ՝ տարածքում հանդիպող բնական էկոհամակարգեր, ֆլորայի և ֆաունայի կազմ, վերականգման/անտառապատման համար օգտագործվող տեսակներ, էկոհամակարգի վիճակը, սպառնալիքները բնական պայմանները և այլն) համակարգումն իրականացվում է «Հիդրոօդերևութաբանության և մոնիթորինգի կենտրոն» ՊՈԱԿ-ի և «Հայանտառ» ՊՈԱԿ-ի կողմից՝ տեղական համայնքների հետ համագործակցությամբ։ Որոշակի տվյալների խումբ հավաքագրվում է այն կազմակերպությունների կողմից, որոնք ուղղակիորեն ներգրավված են տվյալ աշխատանքներում։
Թափոնների վերաբերյալ տվյալները Հայաստանի համար հավաքագրվում են սահմանափակ ծավալով և հիմնականում թիրախային ուղղվածությամբ։ Առավելապես հասանելի են տվյալներ կենցաղային թափոնների վերաբերյալ, որոնք տեղափոխվում են աղբավայրեր։
Տվյալների առանձին խումբ են ձևավորում կենսաբազմազանության, դրա ռիսկերի, կախվածությունների և ազդեցությունների վերաբերյալ տվյալները, որոնք հավաքագրվում են բացառապես մասնավոր սեկտորը ներկայացնող կազմակերպությունների կողմից: Այս տվյալները շատ կարևոր են ԿԳՇ չափանիշներով թիրախներին հասնելու և կայուն գործունեությունն ու կառավարումը ապահովելու համար, սակայն ներկայում Հայաստանում շատ քիչ են այն կազմակերպությունները, որոնք հավաքագրում են նման տեղեկատվություն: 
[bookmark: _heading=h.8izt7pbyfpnd]Շրջանաձև տնտեսությանը և պատասխանատու հանքարդյունաբերությանը առնչվող մի շարք հետազոտություններ իրականացվել Հայաստանի ամերիկյան համալսարանի Յակոբեան բնապահպանական կենտրոնում։ Թեև հետազոտությունները չեն իրականացվում պարբերաբար, այնուամենայնիվ դրանք վկայում են կենտրոնում առկա բարձր կարողությունների մասին՝ ուղղված մասնավոր ընկերությունների և համայնքների գործունեության գնահատմանը, ինչպես նաև ֆինանսական և տնտեսական բաղադրիչներով տվյալների հավաքագրմանը, որոնք անհրաժեշտ են ԿԱՌԳԾ-ի համապատասխան թիրախների իրականացման համար:
Ոլորտում գործում են նաև խորհրդատվական մասնավոր ընկերություններ (օրինակ՝ ՍՈԼՅՈԻՏՈՆ ՍՊԸ և այլն), որոնք ունեն մասնագիտական կարողություններ տվյալների հավաքագրման և վերլուծության առանձին թիրախների իրականացման համար: 
Ազգային մակարդակում առկա տվյալների և դերակատարների համալիր վերլուծությունը, որ կատարվել է ԿԱՌԳԾ-ի մշակման աշխատանքների շրջանակում, ներկայացնում է առանձին դերակատարների նկարագիրը, դրանց ընդհանրական կարողությունները և հավանական դերը, որը, այդուհանդերձ, չունի սխեմատիկ արտացոլում, ցույց չի տալիս յուրաքանչյուր թիրախի կամ ցուցիչի մասով ներդրման չափը, հնարավորությունները և ամենակարևորը՝ տվյալների հավաքագրման կոնկրետ ձևաչափերը։ Հետևաբար, հաշվի առնելով այս հանգամանքները, անհրաժեշտ է փաստել, որ համակարգը դեռևս շատ ճանապարհ ունի անցնելու մինչև լիարժեք կայացումը։ Ավելին՝ ներկայում առկա են էական բացեր, մասնավորապես՝ առանձին ցուցիչների մասով ապահովելու որակյալ և հավաստի հաշվետվողականություն և, ի վերջո, հստակ կարգավորումներ: 



[bookmark: _Toc217323690]Հավելված 1․
[bookmark: _heading=h.lgzj121osgyn]Վերանայման համար մեթոդական հիմք ծառայած փաստաթղթերն ու այլ ուղեցույցները 

· [bookmark: _Toc217323691]15/6․ Ուղեցույցներ Կենսաբազմազանության ազգային ռազմավարությունների և գործողությունների ծրագրերի վերանայման կամ թարմացման համար՝ դրանք Կունմին-Մոնրեալի կենսաբազմազանության գլոբալ շրջանակին համապատասխանեցնելու նպատակով, 
· [bookmark: _Toc217323692]16/32․ Պլանավորման, մոնիթորինգի, հաշվետվությունների ներկայացման և վերանայման մեխանիզմները, 
· [bookmark: _Toc217323693]Կունմին-Մոնրեալի կենսաբազմազանության գլոբալ շրջանակի իրականացման համախմբված առաջընթացի գլոբալ վերանայման գործընթացը,
որը նախատեսվում է իրականացնել Կենսաբազմազանության մասին կոնվենցիայի Կողմերի համաժողովի տասնյոթերորդ և տասնիններորդ նիստերի ընթացքում, 
· [bookmark: _Toc217323694]15/5․ Կունմին-Մոնրեալի կենսաբազմազանության գլոբալ շրջանակի մոնիթորինգի շրջանակային կառուցվածք, 
· [bookmark: _Toc217323695]16/31․ Կունմին-Մոնրեալի կենսաբազմազանության գլոբալ շրջանակի մոնիթորինգի շրջանակային կառուցվածք, 
· 7-րդ Ազգային զեկույցի մեթոդական ուղեցույց,
· Առցանց հաշվետվողական գործիքի կիրառման մեթոդական ձեռնարկ, 
· Կունմին-Մոնրեալի կենսաբազմազանության գլոբալ շրջանակի մոնիթորինգի ցուցիչների օգտագործման վերանայված ուղեցույց (CBD/COP/16/INF/3/Rev.1),
· 2030թ. թիրախների մեկնաբանման և կիրառման ուղեցույց,
· Տեխնիկական ուղեցույց՝ կենսաբազմազանության ազգային թիրախները Կունմին-Մոնրեալի գլոբալ կենսաբազմազանության շրջանակին համապատասխանեցնելու համար։ 

[bookmark: _Toc217323696]Հավելված 2․ 
Շահագրգիռ կողմերի հետ հանդիպումների ցանկ
	№
	Հանդիպման ամսաթիվը
	Կազմակերպությունը
	Հանդիպման մասնակիցները

	1․
	04․10․2024
	ՇՄՆ
	· Ոսկեհատ Գրիգորյան - ՇՄՆ բնության հատուկ պահպանվող տարածքների և կենսաբազմազանության քաղաքականության վարչության պետ,
· Արեգ Կարապետյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի համակարգող,
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	2․
	05․10․2024
	Գերմանիայի բնության պահպանության միության (NABU) հայաստանյան մասնաճյուղ
	· Նարեկ Գրիգորյան - Գերմանիայի բնության պահպանության միության (NABU) հայաստանյան մասնաճյուղի ղեկավար,
· Լուսինե Աղաջանյան - Գերմանիայի բնության պահպանության միության (NABU) հայաստանյան մասնաճյուղ, կենսաբազմազանության ծրագրի ղեկավար,
· Աստղիկ Մարկոսյան - Գերմանիայի բնության պահպանության միության (NABU) հայաստանյան մասնաճյուղի ծրագրերի համակարգող,
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	3․
	07․10․2024
	ՇՄՆ
	· Տաթևիկ Կիրակոսյան - «Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասին» կոնվենցիայի ազգային համակարգող, ՀՀ շրջակա միջավայրի նախարարության կենսառեսուրսների կառավարման վարչության գլխավոր մասնագետ;
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան -«Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ

	4․
	08․10․2024
	Կովկասի բնության հիմնադրամի (CNF) հայաստանյան մասնաճյուղ

	· Արման Վերմիշյան – Կովկասի բնության հիմնադրամի (CNF) հայաստանյան մասնաճյուղի ղեկավար,
· Արման Ավագյան - Կովկասի բնության հիմնադրամի (CNF) հայաստանյան մասնաճյուղի ծրագրերի համակարգող,
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	5․
	08․10․2024
	ՇՄՆ
	· Նարինե Հակոբյան - ՄԱԿ-ի «Անապատացման դեմ պայքարի մասին» կոնվենցիա, ՀՀ շրջակա միջավայրի նախարարության հողերի և ընդերքի քաղաքականության վարչության պետի տեղակալ,
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	6․
	09․10․2024
	ԲԾԻԳ
	· [bookmark: _Toc217323697]Ռուբիկ Շահազիզյան - Բնապահպանական ծրագրերի իրականացման գրասենյակ ՊՀ ծրագրերի իրականացման և մոնիթորինգի վարչության պետ,
· [bookmark: _Toc217323698]Մարգարիտա Գասպարյան - Բնապահպանական ծրագրերի իրականացման գրասենյակ, ՊՀ դոնորների հետ համագործակցության բաժնի պետ,
· Արեգ Կարապետյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի համակարգող,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Դավիթ Իսկանդարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Կարեն Աղաբաբյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	7․
	09․10․2024
	ՇՄՆ
	· Մարի Չաքրյան - ՄԱԿ-ի ԵՏՀ «Շրջակա միջավայրի առնչությամբ տեղեկության, որոշումներ ընդունելուն հասարակության մասնակցության և արդարադատության մատչելիության մասին» կոնվենցիայի և «Աղտոտիչների արտանետման և տեղափոխման ռեգիստրների մասին» արձանագրության ազգային համակարգող, ՀՀ շրջակա միջավայրի նախարարության իրավախորհրդատու,
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - ՀՀ ԳԱԱ «Ա․ Թախտաջյանի անվան բուսաբանության ինստիտուտ» ՊՈԱԿ, «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	8․
	10․10․2024
	ՀԱՀ Յակոբեան բնապահպանական կենտրոնի
	· Հարություն Ալպետյան - ՀԱՀ Յակոբեան բնապահպանական կենտրոնի թափոնների կառավարման փորձագետ,
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ:

	9․
	10․10․2024
	ՄԱԶԾ գրասենյակ
	· Հովհաննես Ղազարյան - Կլիմայի, շրջակա միջավայրի կայունության թիմի ղեկավար, ՄԱԶԾ,
· Աստղիկ Դանիելյան – Ծրագրերի համակարգող, ՄԱԶԾ,
· Գայանե Ղարագեբակյան - Ծրագրերի համակարգող, ՄԱԶԾ,
· Սվետլանա Հարությունյան - Փոքր դրամաշնորհների ծրագրի ազգային համակարգող, ՄԱԶԾ,
· Աննա Բախշյան - Ծրագրերի համակարգող, ՄԱԶԾ,
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	10
	11․10․2024
	
	· Լևոն Աղասյան - Բնության համաշխարհային հիմնադրամի (WWF) հայաստանյան մասնաճյուղի ղեկավար,
· Կարեն Մանվելյան - Բնության համաշխարհային հիմնադրամի (WWF) հայաստանյան մասնաճյուղի ծրագրերի համակարգող,
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	11․


	12․09․2024
	ՇՄՆ
	· Ատոմ Մխիթարյան - ՀՀ շրջակա միջավայրի նախարարության ռազմավարական քաղաքականության վարչության գլխավոր մասնագետ,
· Դավիթ Իսկանդարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ:

	12․
	12․12․2024
	Ավստրիայի կլիմայի գործողությունների դաշնային նախարարություն
	· Պետրա Սովա Յանովսկի - Օրհուսի կոնվենցիայի հարցերով իրավաբան, Ավստրիայի Կլիմայի գործողությունների դաշնային նախարարություն, 
· Մարի Չաքրյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	13․
	12․12․2024
	ՀՀ ֆինանսների նախարարություն
	· Հրայր Եսայան - ՀՀ ֆինանսների նախարարության տնտեսական ծրագրերի բյուջետային գործընթացի կազմակերպման վարչության պետ,
· Դավիթ Իսկանդարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	14․
	12․12․2024
	ՇՄՆ
	· Կարեն Խաչատրյան - ՀՀ ՇՄՆ բնության հատուկ պահպանվող տարածքների և կենսաբազմազանության քաղաքականության վարչության գլխավոր մասնագետ, 
· Արեգ Կարապետյան - Ծրագրի համակարգող, «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի ղեկավար։ 

	15․
	14․11․2024
	Կովկասի բնության հիմնադրամի (CNF) հայաստանյան մասնաճյուղի

	· Արման Վերմիշյան – Կովկասի բնության հիմնադրամի (CNF) հայաստանյան մասնաճյուղի ղեկավար,
· Արման Ավագյան - Կովկասի բնության հիմնադրամի (CNF) հայաստանյան մասնաճյուղի ծրագրերի համակարգող,
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	16․
	· 16․11․2024
	ՇՄՆ
	· Ոսկեհատ Գրիգորյան - ՀՀ ՇՄՆ բնության հատուկ պահպանվող տարածքների և կենսաբազմազանության քաղաքականության վարչության պետ, 
· Լուսինե Ավետիսյան - ՀՀ ՇՄՆ ռազմավարական քաղաքականության վարչության պետ, 
· Կարեն Խաչատրյան - ՀՀ ՇՄՆ բնության հատուկ պահպանվող տարածքների և կենսաբազմազանության քաղաքականության վարչության գլխավոր մասնագետ, 
· Արեգ Կարապետյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի համակարգող,
· Դավիթ Իսկանդարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Կարեն Աղաբաբյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	17․
	19․11․2024
	ՄԱԶԾ գրասենյակ
	· Հովհաննես Ղազարյան - Կլիմայի, շրջակա միջավայրի կայունության թիմի ղեկավար, ՄԱԶԾ,
· Աստղիկ Դանիելյան – Ծրագրերի համակարգող, ՄԱԶԾ,
· Գայանե Ղարագեբակյան - Ծրագրերի համակարգող, ՄԱԶԾ,
· Սվետլանա Հարությունյան - Փոքր դրամաշնորհների ծրագրի ազգային համակարգող, ՄԱԶԾ,
· Աննա Բախշյան - Ծրագրերի համակարգող, ՄԱԶԾ,
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	18․
	19․11․2024

	ՇՄՆ
	· Արման Ավետիսյան - ՀՀ շրջակա միջավայրի նախարարության հողերի և ընդերքի քաղաքականության վարչության պետ,
· Կարեն Աղաբաբյան - Փորձագետ, «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագիր։

	19․
	19․11․2024
	ՇՄՆ
	· Սևակ Բալոյան - ՀՀ ՇՄՆ կենսառեսուրսների կառավարման վարչության պետ,
· Կարեն Աղաբաբյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	20․
	19․11․2024
	ՇՄՆ
	· Ոսկեհատ Գրիգորյան - ՇՄՆ Բնության հատուկ պահպանվող տարածքների և կենսաբազմազանության քաղաքականության վարչության պետ;
· Կարեն Աղաբաբյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	21․
	22․11․2024
	ՀԱՀ Յակոբեան բնապահպանական կենտրոնի 

	· Հարություն Ալպետյան - ՀԱՀ Յակոբեան բնապահպանական կենտրոնի թափոնների կառավարման փորձագետ,
· Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ:

	22․
	25․12․2024
	Ինֆորմացիայի ազատության կենտրոն
	· Մանե Մադոյան - Ինֆորմացիայի ազատության կենտրոնի ծրագրերի պատասխանատու, փորձագետ,
· Մարի Չաքրյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	23․
	25․11․2024
	ՇՄՆ
	· Սևակ Բալոյան - ՀՀ ՇՄՆ կենսառեսուրսների կառավարման վարչության պետ,
·  Արսեն Գասպարյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	24․
	28․11․2024
	«Հիդրոօդերևութաբանության 
և մոնիթորինգի կենտրոն» ՊՈԱԿ
	· Լևոն Ազիզյան - «Հիդրոօդերևութաբանության և մոնիթորինգի կենտրոն» ՊՈԱԿ, տնօրեն,
· Ատոմ Գրիգորյան - «Հիդրոօդերևութաբանության և մոնիթորինգի կենտրոն» ՊՈԱԿ,տնօրենի տեղակալ,
· Աստղիկ Ծատուրյան - անտառների և կենսաբազմազանության մոնիթորինգի ծառայության կենսաբազմազանության մոնիթորինգի խմբի ղեկավար,
· Ալլա Ալեքսանյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

	25․
	30․11․2024
	Օրհուս կենտրոն
	· Սիլվա Այվազյան - Երևանի Օրհուս կենտրոնի կազմակերպիչ,
· Մարի Չաքրյան - «Վաղ գործողությունների աջակցություն` «Կենսաբազմազանության պահպանման գլոբալ շրջանակի» համատեքստում» դրամաշնորհային ծրագրի փորձագետ։

